
BAEBELE, MOKAPO YAMISATO

 Mbote, baninga. Ezali libakumalamu kozala awa na ntongo
oyo namosala yaNkolo.Mpe tozali kolikiampe kondima ete

tokolekisa ntango moko ya nkembo.

2 Nauti kuna na…oyo tozaláká kobenga biró ya basungi, epai
wapi ba-magnetophone ezali sikawa, mpe nazalaki kosolola na
elenge mwasi moko mpe mama na ye kuna na nsima, bauti
likoló kuna na Joliet, na Illinois. Mpe nazalaki kokanisa ndenge
mwana mwasi yango azali mpenza mbuma ya ngolu na Nzambe.
Mingi kati na biso awa toyebi ye. Azalaki mo—mo molángwi
masanga, ya lolenge moko ya mabe koleka. Mpe nayebaki
lisolo yango malamu te, kino na ntongo oyo, oyo esalemaki
ntango atikaki eteyelo. Nkolo amonisaki ye nyonso oyo ezalaki
kotambola malamu te mpe oyo elingaki kosalema. Mpe atikaki
eteyelo, azalaki kolela mpe kosepela mpo ete Nzambe autaki
kobikisa ye na—na nkunda ya molángwi masanga. Mpe a…
Mwasi moko apusanaki pembeni na ye mpe abandaki kolela,
mpo mwana na ye ya mwasi, nabanzi, akómaki moómbo ya
drogue. Mpe boyebi, na ngolu na Nzambe, mwana mwasi yango
abengamaki (nabanzi, na mpokwa oyo elandaki, Rosella, nde
abengamaki?), mpemwanamwasi yango abikisamaki na drogue.
Mpe ye ná mobali na ye bakómi koteya Nsango-alamu. Mpe—
mpe—mpe komona elenge mwasi kitoko lokola Rosella, mpe
akoméli mpenza! Mpe sikawa ye, mwasi ya kilo, azali na…
akómi koyokambela namotema ye. Kasi, koyeba oyo Biblia elobi
na ntina na basi batei, bomoni, ayebi ete ezali elokomosusu.Mpe
Nzambe azali kokamba ye koyingela na ba-boloko mpe bisika
mosusu, mpo na kopesa litatoli.

3 Ezali mpenza malamu mingi ko—ko—koyeba, koluka
mokano na Nzambe. Mbala mosusu tomiyokaka lolenge moko,
kasi tolingaka komema komiyoka wana na bisika na yango;
soki okebi te, zabolo akozwa bomiyóki wana mpe akopengola
yango na eloko mosusu. Kasi na ntango nyonso oyo totikali kati
na Biblia, boye tozali na alimá, bomoni, tozali kokóba malamu
elongo ná Mokano na Nkolo.

4 Mpe bongo nandimi ete—ete Rosella, sukasuka, akokota na
bilanga ya mosala na esika moko boye, mpo Amerika balingi
Nsango-malamu te.

Boyebi yango. Malamu kútu tóndima yango, ete, esili mpo na
bato ya Anglo-Saxon oyo. Esili. Nsango-malamu mosusu ezali
te, oyo Amerika ekoyamba. Oh, bokozwa mwa baoyo batikalaka
na nsima, mbala na mbala. Kasi, na oyo etali Nsango-malamu,
esili. Mpe okoki ata koteya bango te, okoki kosolola na bango te.

Bakondima eloko moko te. Bomoni? Bazali kaka na makanisi na
bangomoko oyo bamisaleli, mpe basuki wana.

Mpe eloko oyo elandi mpo na ekolo oyo ezali kosambisama.
Ekokomela ye. Ekoki kozala na nzela na nkita kokwea. Ekoki
kozala na nzela na bombe atomike. Ekoki kozala na nzela na
bolozi monene, bokono to eloko moko, kasi, ebelemi. Ezali koya.
Bato nkoto na nkoto bakokwea.
5 Tolekaki wana, lobi, Ndeko Zabel mpe Ngai, ko…mpe
Ndeko Wood, to, koyáká longwa na Kentucky, epai wapi
tolekisaki mikolo misato, mpe tolekaki pembeni na masanga ya
ba-ndako moko ya leta. Ndeko Zabel alobaki: “Ezali te na…”
Nabosani. “Ata moto moko te kati na bato yango, tóloba, na ba-
ndako yango, akendeke na losambomoko boye.”
6 Bokoki kotuna bango yango. “Ee, tozali na television na biso.
Ndengewana nde tozwaka libondisi.” Bomoni?Wana nde lolenge
ya bato na Amerika. Bomoni? “Tozali na television. Tozali na
mbongo mingi. Tozali na mituka kitoko, tozali na ba-ndako
kitoko. Tokozala na bosenga ya Nkolo mpo na nini? Tozali na
bosenga na Yango te.” Yango nde lolenge na bango.
7 Losambo kaka moko mpe lobiko, oyo tozali na yango, mpe
bolingo, ezali epai ya bayengebene oyo solosolo. Boyebi, Biblia
elobi ete ekosalema. [Losambo balobi: “Amen.”—Mok.] Ah-hah.
Bino batángi ya Biblia, Nayokaki bino koganga “Amen,” mpe yo
motei kuna. Yango, ezali solo. Bolingo ekozala mpenza mosika,
na mikolo ya nsuka; bolingo kaka moko oyo ekotikala, ekozala
kati na Baponami ya bato ya Nzambe. “Tata akotelemela mama,
mpe mama kotelemela tata, mpe bana kotelemela baboti, mpe
bato ndenge na ndenge bakotelemelana bamoko na bamosusu.”
Mpe bolingo kaka moko oyo ekotikala, ekozala kaka oyo ya
Baponami, kaka baoyo Baponamí. Liloba oyo “Moponami” euti
na liloba “Oyo aponamí,” bato oyo Nzambe aponi.
8 Mpe ntango Rosella azalaki kobetela ngai lisolo yango na
biró, kala mingi te, nazalaki kokanisa, ete, na mpokwa wana,
alobaki ete likambo moko esalemaki. Mpe ete, alobaki, na
bomoi na ye mobimba, alingaki kotikala moómbo ya masanga,
bakokaki te, lisanga moko te ya ba-Alcoolique Anonyme,
mingangaminei basundolaki ye, elokomoko ya kosala ezalaki te,
bongo, longwa na ntango yangompenza, elokomoko esalemaki.
9 Sikawa azali lisusu miso kwiti-kwiti te. Akómi elenge
mwasi kitoko mpenza, ya mibu ntuku misato na misato, kasi
akomonana lokola azali na mibu pene na ntuku mibale na
mibale; ndenge Nzambe asali mpo na ye, oyo Asalaki, mpe akómi
mpenza ndenge mosusu. Mpe, kasi nalobaki: “Rosella, liboso ete
mokili ézalisama, Nzambe abongisaki eleko yango.” Iyo, misie.
Bomoni? Malamu. Mpe mwa elenge Billy Paul, kuna na nsima,
esika azali, ntango azalaki kokabolela bato bakalati na mpiko

nyonso, na mpokwa wana, ayebaki ata te soki azalaki kopesa
kalati ya mabondeli yango epai ya nani.

Ezali kitoko mingi, boye te, Rosella?
[Ndeko mwasi Rosella Griffin alobi: “Ndeko Branham,

nazali komituna soki losambo bakoki kobondela mpo Nzambe
ákamba biso, Azalaki mpenzamakasi.”—Mok.]

Amen. Nkolo ápambola yo, Rosella. Nayebi mpenza ete
tokosala yango. Alingi ete losambo ébondela ete Nzambe
ákamba ye. Elingi koloba, kolanda loboko na Ye oyo
ebongwanaka te. Oh, ezali mpenza malamu.
10 Bamemelaki ngai likanisi moko ya kafukafu, na ntongo oyo.
Ezali na ntina na moto moko ya mbongo mingi, azali na ba-milio
na ba-milio oyo alingi kosala awa na Louisville, na Kentucky,
mpo na kotongela ngai tabernacle ya ba-dollar milió mitano.
Kasi eloko moko na nsé ya motema na ngai elobaki: “Zela, ozali
mokengeli te.” Bomoni? Boye, na nsima, milió mitano ya ba-
dollar yamosolo elingaki kokota kuna. Sikoyo, na esika ete ékota
na letá, mpo na kofuta yango na wiskey mpe biloko ya motindo
wana, kasi alingi kotia yango na tabernacle mpo na Nkolo. Kasi
nazali kolikya ete ekopesama na mosali na Nzambe moko, oyo
ako…mpe na mosala moko mpo na Nzambe. Kasi, milió mitano
mobimba elingaki kokóta awa sikawa. Bókanisa yango, lolenge
ya tabernacle nini yango elingaki kozala.

Omoni ndenge emonani lokola felele kitoko, Rosella? Kasi
eloko moko ezali awa, oyo elobi ndenge mosusu. Bomoni?
Bomoni? Likambo moko awa.
11 Biso toyaka na mwa tabernacle ya moke oyo, bino bapaya.
Malamu, esika oyo ekokaki kozala kitoko mingi, awa na litúmu,
boyebaka yango te, ete bato balingaka kotonga esika oyo mpe
kobongisa yango. Kasi biso tolingaka ete ézala boye. Bomoni,
nde lolenge oyo biso tolingaka yango. Bakiti ya kala, oyo
tozalaki kofandela kuna, ezalaki ba—bakiti ya kala ya ebandeli
ya tabernacle awa, elekaki na mpela mpe etepá-tepaki likoló
na mai.
12 Biblia na ngai ezalaki polele boye likoló na eteyelo.
Ekanganaki na motóndo ya ndako mpe ekitaki ná Liloba
moko likoló na Yango, ete: “Ngai Nkolo naloni yango.
Nakomwangisela yango mai butu moi mpo moto te ábótola
yango na loboko na Ngai.” Tonanáki mpenza likoló na yango
na mwa bwato, awa. Mpe ekitaki mbala moko, bakiti ezongaki
mbala moko na bisika na yango. Nyonso oyo basengelaki kosala,
ezalaki kopangusa yango mpe kokóba. Bomoni? Bomoni? Boye
loyenge oyo nde biso tolingaka yango, ezali esika ya bato-
mpamba, esika yampamba,mpeNkolo yamalamumingi. Amen.
13 Sikawa, lelo, tozali na mwa, tozobanda kokóta na creme
yango, boyebi, nsima na—na miliki nyonso kolongolama,
etikalaka bobele creme. Mpe bómikanisela, esengelaka miliki

ézala mpo na kosala crème, boyebi. Creme e—ezalaka na kati
ya miliki.
14 Boye tozalaki namokapo ya 1, ya 2, mpe tozali kosilisa oyo ya
3, mpe kobanda na mokapo ya 4 ya Buku ya nkembo ya Baebele.
Mpe, oh, malakisi ya Buku oyo! Tokokaki kotikala na Yango, na
molongo kaka moko, mpo na sanza misato, mpo na kotalisa ete
Biblia mobimba ekangani na molongo moko na moko na Biblia.
Botikálá kokanisa yango? Ezali na molongo moko te oyo okoki
kotalisa yango mosapi, kozanga ete, na ngolu mpe lisungi ya
Molimo Mosanto, tókoka kokangisa yango, banda Genese kino
Emoniseli, na Yango.
15 Ezali na eteni mosusu moko te ya nkomá, oyo ekomamá soko
wapi, oyo ekoki kosala yango. Mpe na ndenge ya mathematique,
mpe ndenge ya geographie, na ndenge nyonso, ezali na Buku
moko te na Biblia oyo ekomamá lokola Biblia…Ezali na buku
moko te na mokili, nalingi koloba, ekomami lokola Biblia.
Eloko moko ezali te. Mitango ya Biblia ezali na boyokani oyo
ebongi be; ata mikapo, mpe matonó, mpe nyonso, ezali ya
kobonga be. Buku mosusu te; okoki kotanga mokapo moko
te kati na yango, kozanga ete ételemelana. Kasi kotelemelana
moko te ezali te kati na Biblia mobimba. Mpe ekomamaki na
bato ebele, ebele, ebele; mpe bakabwanaki na mibu nkama,
na nkama, na nkama, kozanga ete báyeba eteni moko…Moko
akomaki Yango awa, mosusu akomaki Yango awa, mpe mosusu
akomaki Yango awa. Ntango Yango nyonso etiamaki elongo,
Esalaki Biblia ya Nzambe. Mpe ata moko te etelemeli mosusu,
na mathematique te, na geographie mpe te. Nyonso mosusu
ya Biblia, nyonso, motango, nyonso etambolaka elongo, na
ndenge ebongi be. Soko epémelami te, boye nayebi te, eloko nini
okobenga mpémela? Nazali na esengo mingi mpo na mobange ya
Biblia oyo epambolami.
16 Bamosusu balobaki: “Ozalimo-Katoliko?mo-Protestant?”

Nalobaki: “Moko na yango te. NandimakaBiblia.” Ezali solo.
Nandimaka Biblia, mpe nazali na esengo mpo tozali naino na
bonsomi ya koteyaYango na ekólo oyo. Oh, ezalimalamumingi.
17 Sikawa, tokoyekola Yango. Mpe sikawa, tokofungola na
Buku ya Baebele mpe kobanda na mokapo ya 3. Mpe tosukaki na
molongo ya 15. Mpe sikawa bino nyonso…
18 Namonaki moto moko kotala, kala mingi te, ntango nazwaki
maneti na ngai ya kotángela. Ezali te ete miso na ngai ezali
mabe, kasi nasili kolekisa mibu ntuku minei. Nakoki kotánga
yango, awa mpenza, na momesano, kasi nakoki kotánga yango
malamumingi ná maneti. Mpe basaleli ngai maneti ya kotángela
oyo nalingi kosalela, mpo nakoki kotánga yango malamu koleka
mpe mbangu koleka. Mpe ntina wana nde nazuaki yango.
Sikawa, na…

19 Ya liboso, tolingi kotia mwa mobóko, mpo tokoki kozala na
bapaya na katikati na biso, baoyo balandaki eteni ya liboso te,
ya Buku ya Baebele.
20 Yo nde Mme Cox, oyo afandi awa na nsuka? Na bongo,
nazali mpenza na esengo ya komona ye. Liboso ete nábanda,
lokola litatoli mpo na ngolu na Nzambe. Tala Mwasi moko oyo
azalaki ná cancer oyo ezalaki kolia elongi na ye. Ezali mama
ya Ndeko mwasi Wood. Nazalaki na Michigan elongo ná Gene
mpe Leo, mpe bamosusu, bazalaki kosala ba-bande. Mpe na
nzela ya bozongi na ndako, mwasi na ngai abengaki ngai, to
ngai nde nabengaki ye. Alobaki: “Banda kobondela sika-sikawa
mpo na Mme Cox, mama ya Mme Wood, mpo cancer ezali kolia
elongi na ye.” Esilaki kokóta na mopanzi ya liso mpe kino na
mokuwa, mopanzi ya elongi na ye ekamaki moselu, mpe ezali
kaka kopanzana. Monganga moko asalaki yango eloko moko
boye, akomisi yango mabe koleka, mpe apanzi yango; atiaki
yango nkisi moko boye.
21 Mpe bamemaki ye na Campbellsville, na Kentucky, kino
na…to, nabanzi, longwa na Acton, na Kentucky, kino na—na
Louisville, mpo na lisalisi.
22 Na bongoMmeWood, ezalaki mbala ya liboso oyo namoná ye
kokoma na mobulungano. Mpo ete, ya solo, ezali mama na—na—
na ye, mpe na ntembe te, akomaki namobulungano. Nakotaki na
chambre yango mpe nabondelaki mpo na ye, na elikia mpenza
ete Nzambe alobaki Akoyanola libondeli. Mpe nsima na mwa
mikolo, abimaki. Mpe tala ye wana sikawa, afandi. Kaka na
ngolu ya kokamwa, oyo Asali mpo na ye.
23 Okolinga kotelema? Nalingi te kotalisa yo na—na—na
bato nyonso…Epai wapi, cancer yango ezalaki wapi? Na—na
mopanzi ya elongi, bomoni kuna, na ngambo wana ya elongi, na
nsé awa, kino na mokuwa na ye ya litama, likoló zingazinga ya
liso na ye.MpeNzambe abikisi ye. Azalimalamumingi, boye te?
24 Bato boni bazalaki awa mokolo ya Lomingo eleki, mpe
bamonaki oyo Nkolo asalaki na nzela na emononeli? Mobali
moko, motengumi mpe mokufi-miso, afandaki awa na kiti ya
batengumi. Mpe eloko moko esalaki ngai mpasi ntango mobange
mobali yango afandi awa alobaki: “Ndeko Branham…”
Nakanisi ezalaki ndeko oyo awa. Alobaki: “Sala ndenge moko
mpo namwasi na ngai.”Mwasi na ye azali awa, azali motengumi.
Motema na ngai enángwaki. Nakosepela…Nakoki kopesa ata
nini ya mokili soko nakokaki, kasi ezali te…ezali makoki
na ngai te. Kasi ezali makoki na ngai mpe makoki na yo,
ya kobondela ete Nzambe ásala yango. Azali na mwasi ya
motengwi, akatatali na loboko, mokatatali na lokolo, emonani
bongo. Mpe mobali oyo azalaki na mpasi mingi koleka ye,
mpamba te ye mwasi akokaki kotelema mpe akoki kotambola
mwa moke, kasi mobali oyo akokaki ata kosala yango te. Mpe

ye…Bongó, mosisa ya monene oyo esungaka nzoto kotelema
ngwi esilaki kobeba. Ba-Mayo, ná bamosusu mingi, basundolaki
ye. Mpe mo-Katoliko moko atindaki ye awa, monganga mo-
Katoliko; mpe mwana na ye ya mobali azali sángó na Saint
Meinrad na Jasper, na Indiana. Kasi ezali kotia mabanga ya
mobókompo namayangani ya kolamukisa oyo ekolanda, kuna.
25 Mpe ntango atelemaki, alobaki: “Kasi nakokoka te…”
Atalaki, alobaki: “Iyo, nakokoka.” Akanisaki ete akokaki
komona te, boyebi. Mpe atombolaki miso, mpe esalemaki
ete atombolaki motó, mpe akokaki kotambola mpe komóna;
atambolaki na nzela wana, ye moko. Mpe bazalaki ba-
Presbyterien. Ye azalaki orthodox. Mpe koloba…Bokanisaka
ete kaka ba-Pantekotiste to bato ya Saintete nde bakoki
kogánga; bozomikosa. Na ntembe te, bakoki kogánga soko
bamoni eloko moko ya ndenge wana kosalema; bayambana
mpe kogánga. Akendeki mpe akitaki na eskalié, kotindikáká
kiti na ye ya batengumi; kotamboláká, wana misisa mpo na
kotelema ngwi ebebaki namotó na ye. Bókanisa yango. Akómaki
kotambola lokola bino to ngai. Oh, Azali malamumingi.
26 Sikawa, Paulo moto akomaki Buku ya Baebele. Mpe na
mikanda oyo ya Baebele, nde akomaki Yango. Mpe liboso ákoma
Buku yango, tomoni…Sikawa, toko…Oyo ezali kelasi ya
Ecodim, mpe nakomeka kosenzela mpo názwa ntango molai
mingi te. Mpe bongo tokozala na mayangani, mpo na kokóba na
yango na mpokwa ya lelo, soko Nkolo alingi. Sikawa, na Buku
yaBaebelempe naMikanda nyonso oyo etikali ya Paulo…
27 Paulo azalaki nani? Azalaki Moebele ya solo-solo, moto ya
mayele mingi, mpe molakisi monene ya Kondimana na Kala.
Mpe ayekolisamaki na moko na bato malamu koleka ya eleko na
ye. Moto moko áyebisa ngai nkombo na ye. Gamaliele, moko na
balakisi minene ya eleko na ye. Mpe Paulo ayekolaki na makolo
ya Gamaliele.
28 Ezalaka na eloko moko na ntina ya…epai okendeke,
lingomba oyo osambelaka, mpe molakisi oyo alakisaka yo.
Boyebaki yango? E—ezalaka na eloko moko boye. Yango wana
tosengeli koluka ya malamu koleka oyo tokoki komona, boye
tozali kozwa oyo ya malamu koleka; ezali te mpo esepelisami na
batompe bongo, kasimpo ezalimalakisi ya solosolo yaBiblia.
29 Bótala, mokolo moko, ntango Yisraele bakotaki na lisobé ná
mampinga na bango, batambolaki mikolo nsambo, mpe bazalaki
lisusu na mai te. Mpe balingaki kokufa, balobaki: “Oh, soko
mosakoli moko azalaki pene!”
30 Mpe moko na bango alobaki: “Tozali na Elisa awa. Azalaki
kosopa mai na maboko ya Eliya.” Bomoni baninga na ye? Na
elobeli mosusu: “Elisa oyo azalaki elongo na Eliya ye oyo. Liloba
na Nkolo ezali elongo ná ye.” Bososoli yango? Balakisaki ye
malamu. Mpe alobaki: “Azali awa. Tókende kuna kotuna ye,

mpamba te molakisi na ye ezalaki Eliya, mpe azali na malakisi
ya Eliya kati na ye.” Bomoni ndenge esalaka bokesene? Ya solo.
Tozalaka na mposa ete toyekolisama.
31 Bongo, Paulo azalaki na malakisi ya Gamaliele. Mpe
Gamaliele azalaki moto monene wana oyo aponaki, lokola ye
moko azalaki moto ya mayele mingi, ntango mobulu nyonso
wana ebandaki na lingomba ya ebandeli, alobaki: “Tósimba
makambo wana te, bandeko. Soki ezali ya Nzambe te, ekosuka,
ata bongo. Kasi soki euti na Nzambe, mpe tobundisi yango,
tokomona ete tozali kobundisa Nzambe.” Bomoni, asiláká kozwa
malakisi ya malamu.
32 Paulo akólaki epai ya mobali yango, mpe ayebaki ete Paulo
azalaki molakisi monene. Boye, mokolo moko, ná motema
sembo, ákonyokoláká Lingomba, azalaki kokende mpo na
kokanga bango.
33 Sikawa tózwa eloko mosusu ya moke kouta na Paulo, wana
tozali kotia mobóko na biso.
34 Ntango Yudasi akweaki, na kobukáká mobeko, mpo na
bolingo ya mbongo mpe lolendo ya bomoi, akweaki uta na ngolu
mpe akendeki na esika na ye. Mpe bayekoli balobaki: “Basengeli
kozala zomi na mibale.” Mpe lingomba, ná lokumu na yango
nyonso, mpo na kolakisa bino oyo lingomba ezali; ná lokumu na
yango nyonso mpe nguya na yango nyonso, ezali naino mosika
mpenza, ata na eleko na yango ya malamu koleka. Balobaki:
“Tosengeli koluka, moto moko kati na biso, oyo akozua esika
yango.” Bobwakaki mbese mpe baponakiMatia. Matea, nabanzi,
to Matia. Matia, nde nabanzi. Mpe ntango basilaki kopona ye
mpe kotia ye elongo ná ba-zomi na mibale, elongo ná ba-zomi
na moko, oyo ekokisaki zomi na mibale, asalaki eloko ata moko
te. Yango nde mbala bobele moko oyo nkombo na ye etangamaki
naMakomi. Oyowana ezalaki lingomba nde eponaki.
35 Sikawa, bakanisaki: “Azali moto malamu.” Na ntembe te.
“Azali moto malamu mingi. Azali moto na mayele mingi. Azali
na boyebi mingi. Atangá mingi. Azali mpenza moto malamu.
Akozwa esika ya Yudasi mpe akokómamoko na biso.”
36 Kasi, boyebi, mbala mosusu Nzambe asalaka moko na…
na makanisi oyo ya biso, aponaka biloko ezanga ntina. Sikawa,
Nzambe amonaki elenge Moyuda ya mwa zólo egúmbama,
ya nkanda-nkanda mpenza, ná monoko na ye etengama:
“Nakokende kuna, kokanga moko na moko na bango. Nako—
nakobwaka bango na boloko. Nakosala boye.” Wana ezalaki oyo
Nzambe aponaki.

Bamosusu oyo batikali baponaki moto ya mayele mingi, oyo
ayebi kosolola. Oyowana ezalaki oyo lingomba eponaki.
37 Bomoni, oyebi ye, moto oyo azali na etumbelo. Oyebi ye te,
moto oyo ozali kotatola epai na ye, na boloko to ézala soko
wapi. Akoki komonana lokola boxeur, matoi na ye ndéngé, miso

elongwá mposo, mpe, kasi oyebi te moto yango azali nani. Yo
bwaka kaka monyama na yo, esili, pesa ye Liloba. Nzambe nde
moponi.
38 Mpe Nzambe aponaki mwa Moyuda ya nkanda-nkanda
oyo, to aponaki ye, naloba. Ntango azalaki kokende kuna:
“Nakokende kuna mpe nakokanga bango. Nako—Nakolakisa
bango oyo nakoki kosala, ndenge wana,” mpeNzambe akweisaki
ye na nsé.

Nzambe alobaki: “Ye ndeNgai naponi, wanampenza.”
39 Elingaki kozala boléma mpo na lingómbá, boye te? “Ee,
anyokolaka lingomba. Azali moto ya mosuni.” Kasi Nzambe
ayebaki oyo ezalaki na kati ya moto yango. Bomoni likambo
nalingi koloba?
40 Boye, Paulo abikelaki likambo. Bato boni bandimaka ete
kobikela likambo eyaka na nzela ya mbongwana? Ya solo.
Soko ezali bongo te, nakobeta ntembe na mbongwana yango.
Mbongwana ememaka kobikela likambo. Mpe okoki kosukisa
yango na likambo moko boye te sikoyo. Mbala mosusu ekoki
kozala kogánga. Mbala mosusu ekoki kozala koloba minoko ya
sika. Mbala mosusu ekoki kozala kolela. Mbala mosusu ekoki
kozala kokima. Oyebi te nini oyo yango ezali, boye komeka
kosukisa yango te. Mpamba te, moko na moko na bino alakisi
polele ete azali na libunga na likambo yango, bino ba-Metodiste,
mpe bino ba-Batiste, mpe ba-Nazareen,mpe ba-Pentekotiste.
41 Namóná bato kogánga na makasi na bango nyonso, mpe
koyiba wolo na mino na yo, soki bakoki kosala yango. Iyo,
misie. Namóná bato koloba minoko ya sika ndenge basopaka
madesu likoló na mposo ya ngombe ya kokauka, mpe—mpe na
bosembo mpenza, ná tumbaku ya kotafuna na ngambo mosusu
ya monoko, mpe akokata yo kingo soki akokaki kosala yango.
Ezali solo. Boye makambo wana ezali te na…Ndanga moko te
ekoki kolakisa yango, kaka na nzela ya bomoi oyo moto azali
kobika. “Bokoyeba bango nambuma na bango.”
42 Na bongo, nyonso wana etali Nzambe. Ye nde aponaka.
Ayeisaka makambo elongo, mpe bongo nde ezali. Boye soki
bomoi na yo ekokani na mbuma ya Biblia, ozali na ndenge
malamu ya komona makambo. Soko molimo na yo ezali kotatola
na Molimo na Ye, ete bozali bana mibali mpe bana basi ya
Nzambe, bozali…Mabe nyonso ya kala elongwe, mpe nyonso
ekómi ya sika, mpe okómi kobika kati na bolingo, mpe okómi
na kimia, mpe na ngolu, mpe bongo na bongo, ozali kobelema
mpenza naBokonzi na ntangowana.Mpamba te, Bomoi oyo ezali
kati na yo ezali kotalisa lolengewana ya bomoi. Bomoni?
43 Soki olobi: “Oh, aleluya, nalobaki minoko na sika. Aleluya!”
Yango elingi koloba eloko moko te. Yango elingi koloba eloko
moko te koleka soki óyaki awa mpe obetaki loyembo moko na
nzenze to na eloko moko bongo. Yango elingi koloba ata eloko

moko te. Atako olobaki minoko na sika, atako ogangaki, mpe
opotaki mbangu na losambo, mpe olelaki na mpisoli lokola moto
oyo azali kolongolamposo yamatungúlu, yango elingi koloba ata
eloko moko te, ata eloko moko te, loba kaka soki bomoi wana ya
mokolo namokolo etatoli mpenza bongo, ekangami náYango.
44 Sikawa, soki osalaka makambo yango, obakisi bomoi wana,
“amen,”wana,wana ezali kitoko.wana ezalimalamu.Kasi okoki
kosala makambo yango te, kozanga bomoi wana.
45 Na bongo, kogánga ezali te, eloko moko te ya ndenge wana
ezali ndanga. Yesu alobaki: “Bokoyeba bango na mbuma na
bango.” Mpe mbuma ya Molimo ezali koloba minoko na sika te.
Oyo wana ezali mbuma ya Molimo te. Kogánga ezali mbuma ya
Molimo te. Kolela ezali mbuma oyo ya Molimo te. Kasi, bolingo,
esengo, kimia, motema molai, bolamu, boboto, kondima, bopolo,
komipekisa, yango nde mbuma ya Molimo. Bomoni? Yango nde
oyo mbuma yaMolimo ezali. Malamu.
46 Sikawa, ntina oyo tozali na makambo oyo, ezali mpo
balingaka kosala bibongiseli, bomoni. “Malamu, tokozala na
yango. Nzambe ápambolama, baoyo nyonso bandimaka lokola
biso, tokokende boye. Baoyo nyonso bandimaka lokola biso,
tokokende boye.” Kasi Nzambe alingi ete bato nyonso bákende
Boye, komata mpenza.
47 Sikawa, Paulo, nsima na ye kobikela likambo yango, bongo
akanisaki ete abikela likambo moko ya malamu mingi. Sikawa,
ndenge…Tó—tó—tólobela likambo yango mwa moke. Paulo
azalaki kokende na Damaseke, mpo na kokanga bato moko
kuna, mpamba te Evangile epanzanaki kuna. Evangile elingi
koloba “sango malamu.” Na boye bapalanganaki kuna, mpe
bato mingi bazalaki kotelema, batondi na bolingo, esengo,
mpe kolinga Nkolo Yesu. Mpe Epalanganaki ndenge wana.
Boye Paulo azwaki mwa mikanda kouta na nganganzambe
mokonzi. Alobaki: “Nakokende kuna, mpe nakokanga bango,
moko na moko.”
48 Boye amizwelaki mwa lipinga ya bakengeli, bakengeli ya
tempelo, basoda, asimbaki nzela mpe akendeki. Wana bazalaki
kotambola na nzela, mpe ye ayebaki oyo azalaki kokende
kosala, na mbala moko, eloko moko esalemaki. Na mbala moko,
Pole moko monene ezalaki liboso na ye, Pole monene. Sikawa,
Engengaki lokola mói. Likambo moko ya kokamwa esalemaki.
Pole yango engengaki makasi na lolenge ete ye, miso na ye
elingaki kokufa. Mpe akweaki na mabelé. Mpe a—alalaki na
mabelé, mpe atombolaki miso.
49 Bakokaki kozala bato zomi to zomi na mitano elongo ná
ye. Moko na bato yango amonaki Pole yango? Te, misie. Paulo
amonaki Yango. Etindamaki te mpo na bango bámona Yango.
Boye, bato mosusu bakoki komona makambo, oyo, bamosusu
bazali komona te. Bomoni? Boye, Paulo amonaki Pole yango, na

lolenge ete Ebomaki ye ata miso. Azalaki lisusu komona te, na
mikolo ebele, Ezalaki mpenza likambo ya solosolo mpo na ye.
Mpe azalaki kokoka komona te na ebele ya…

Nsima na mwa ntango, ntango azalaki kokoma mikanda,
miso na ye ezalaki kotungisa ye mingi mpo na yango, na lolenge
ete azalaki kokoma na nkomá ya minene. Alobaki: “Bomoni ete
nakomeli bino na nkomá yaminene.”Azalaki komona nampasi.
50 Azalaki na boloko, mpe asengaki ete Nkolo ábikisa ye na
yango. Mpe asengaki Ye mbala misato. Kasi Nkolo alobaki nini?
“Ngolu na Ngai ekoki, Paulo.”
51 Paulo alobaki: “Na bongo, nakomikumisa na bolembu na
ngai.” Mpamba te, alobaki ete: “Soki te nalingaki komitombola
likoló na ebele ya Emoniseli, ntómá moko ya zabolo apesameli
ngai, monzúbe kati na nzoto na ngai, ete átungisa ngai.” Akokaki
koyoka malamu mpo na mwa ntango moke, mpe na nsima
ebandeli lisusu.

Kotungisa elingi koloba “ebotu nsima na ebotu.” Lokola
masuwa likoló na mai ya monana, boyebi, mbóngé ebetaka
yango, bomoni, ebotu nsima na ebotu.

Mpe azalaki, azalaki koyoka malamu, na nsima ebandi
lisusu; na nsima ayoki malamu, ebandi lisusu. Alobaki: “Nkolo,
likambo nini, Olingi kolongola yango na ngai te?”
52 Alobaki ete: “Ngolu na Ngai ekoki, Paulo. Koba na yo kaka.”
Ezalaki kokóba…
53 Alobaki: “Sikoyo, soki—soki nabongaki be, mpe makambo
nyonso ebongi be,” alobaki, “na nsima ntango nazali kokende
liboso, oh, nalingaki kokoma na lolendo mpe koloba: ‘Bomoni,
nazali namabemoko te. Nkolo abatelaka ngai, ndeko. Aleluya!’”
Na bongo ozali komisalela boyengebene yomoko.
54 Nzambe asengeli kopesa yo mwa eloko moko, mbala na
mbala, mpo na kokitisa yo moke, boyebi. Ezali solo. Mpo na
óyeba ete Ye nde Mokonzi. Oh, Azali malamumingi, boye te? Iyo,
misie, nkembo mpenza!
55 Boye ye, Paulo, na nsima, ee, nsima na ye kobikela likambo
monene oyo…
56 Sikawa, soki ézalaka moto moko lelo, alingaki koloba: “Oh,
Nzambe ápambolama, aleluya. Moninga, Nkolo asili kosala
likambo moko mpo na ngai! Nkembo na Nzambe!” Kasi Paulo
te; ayebaki Biblia malamu mpenza.
57 Likambo yango esengelaki kolongobana na Liloba ya
Nzambe. Iyo, misie. Soki mobimba na yango ekangani na kati
ya Biblia te…Ezali kaka te kotala awa, koloba: “Oh, iyo, yango
oyo awa. Nzambe ápambolama, nazwi Yango.” Hah-ah. Nzambe
apesaka Yango ndenge wana te.

58 Esengeli kozala Biblia mobimba, mobimba na Yango.
Mpamba te, bokoki…Baoyo bazangi kondima basalelakaBiblia
oyo mpo na kobendana na maloba. Kasi bakozwa mwa Likomi
awa, babaluki awa mpe bakozwa mwa eteni mosusu awa,
bakomeka kokangisa yango, kasi ezali makambo mibale oyo
ekeseni, na mobimba. Boye, bosengeli kokokanisa Likomi ná
Likomi.
59 Ndenge Yisaya alobaki, mokapo ya 28: “Esengeli kozala
molongo nsima na molongo, molongo nsima na molongo; moke
awa, moke kuna.” “Bókangama na oyo ezali malamu.” Bomoni,
ndenge wana nde Ezalaka: molongo nsima na molongo, Liloba
likoló Liloba, Likomi likoló Likomi. Yango nyonso esengeli
kosangana elongo. Yango wana, nakanisi ete, na mateya lokola
oyo tozali na yango sikawa, ezali eloko moko ya motuya mpo na
lingomba, mpamba te ezali komema yango na esika oyo Makomi
nyonso ekangani elongo. Mpe makambo oyo tobikelaka esengeli
kokangana na Likomi yango. Oh, yango oyo! Soki esali bongo te,
boye ezali lokuta.
60 Mpe ndenge oyo natamboli mibu ebele, kozanga koyeba
soki Pole wana, oyo ekweisaki Paulo na nsé, ezalaki nini.
Nzokande, mokili ya libanda, Makomi…Bato, batei bamekaki
koyebisa ngai: “Wana euti na zabolo. Ee, okokoma nganga-nkisi.
Okokoma moto ya bikelakela. Komeka komikotisa na Yango
te, Billy. Eloko moko ezali malamu te ná Yango. Kosala bongo
te, mwana. Ezali malamu te. Ezali zabolo. Malamu, mwana,
okokoma nganga-nkisi. Okokoma moto ya bikelakela soki osali
bongo. Oh, nyonsowana ezali ya zabolo. Ezali—ezali malamu te.”
Kasi ntango…nalingaki koteya yango te.
61 Kasi lokola azalaki na nzela ya Damaseke, Paulo alingaki
koteya likoló na yango te, kino ayaki koyeba soki ezalaki solo
to te. Boye, akei na Arabia, mibu misato, mpe ayekoli Makomi.
Ah! Ntango abimaki, alobaki: “Sikawa bómeka kobimisa ngai
yango.”
62 Ayebaki asengelaki kokutana na Bafalisai. Asengelaki
kokutana na Basadukai. Asengelaki kokutana na mokili, mpe
mokili ya bato naMabota. Na bongo, Paulo, Biblia oyo ekomami,
Buku oyo ya Baebele, ekomami na ntina wana. Azali koningisa
Baebele wana, mpe kozwa Kondimana na Kala mpe kotalisa
Yango awa kati na Kondimana na Sika. “Oyo ezali Nzambe,”
alobaki, “tala Yango oyo, na—na ntina na basakoli nyonso mpe
nyonso wana.” Ebandi kuna na ebandeli, na mokapo ya 1,
totangaki yango: “Mpo ete Nzambe, kalakala, na ntango ya kala
mpenza, mpe na motindo na motindo, asololaki na batata na
nzela ya basakoli.” Ndenge wana nde Nzambe apesaki nsango
na Ye, emekami na Urimi na Tumimi. “Kasi lele oyo asololi na
biso na nzela ya Mwana na Ye, Klisto Yesu,” emekami na Biblia
na Ye. Yango mpenza.

63 Boye makambo oyo ya kobikela, oyo mokili elobaka: “Oh,
ezali mabanzo. Malamu, moto moko te…” Ntango Mwanje
yango amonanaki, Pole wana awa na ebale, ntango nateyaki
kolamukisa na ngai ya liboso awa na litúmu, tobatisaki bato
nyonso wana…Nabanzi, Ndeko Fleeman, okokaki kozala kati
na…Nayebi te soki ozalaki awa na ntango yango to te. Bato
boni bazalaki awa ntango—ntango Pole yango emonanaki na
ebale? Moto moko ya kala azali awa? Iyo, bamosusu kati na
bango. Ntango Emonanaki awa na ebale.
64 Mpe balobaki: “Ezalaki na yango kaka emonámona.” Mingi
kati na biso bazazaki ya kotelema wana, kotaláká Yango, mpe
tala Ekitaki. Mpe mibu ebele na nsima, Nzambe atalisaki Yango
polele na nzela ya lisomekaniki ya camera. Ezali solo.
65 “Boye, ezali—ezali mwa mabanzo, ezali eloko moko oyo—
oyo…?” Te, misie. Tozali kozwa yango kaka awa na Biblia
mpe kotalisa bino. Ezali Nkolo Yesu yango moko. Azali kosala
makambo yango moko. Misala na Ye ezali ndenge moko. Nguya
na Ye ezalaka ndenge moko.
66 Bótala, mokolo ya Lomingo eleki, awa. Kuna, nalalaki na
mbeto na ngai, natikálá komona moto yango te, na bomoi na
ngai. Ayaki mpe nalobaki: “Mobali moko azali na tabernacle,
mpe azali na suki ya mpembe, suki ya moindo, ebandi kokóma
mpembe. Azali mokufi miso, mpe akoki kotambola te. Afandi
na kiti ya bibosono. Moto moko ya suki moindo moto atindaki
ye; monganga moko, Dr. Ackerman, moto moko na suki ya
moindo, Mokatoliko. Atindi mobali moko, afandi wanampenza.
Mpe YANGO ELOBI NKOLO,” atelemaki, abimaki wana azali
komona mpe nyonso wana. Nini esalaki yango? Mwanje yango
moko azali awa. Bobele Ye oyo abwakaki Paulo na nsé, na nzela
ya kokende na Damaseke, azali kobika kati na Lingomba na Ye
mpe kati na bato na Ye lelo. Ezali Likomi kokokana na Likomi.
Esengeli nde kozala bongo.

Oo, tokómi na bato ya mwa móto. Tokokóma na likambo
yango, nsima na mwa ntango.
67 Oh, tozali na likambo moko ya bozindo liboso na biso, soki
tokoki bobele kokóta na likambo yango, lelo mpe na mpokwa
ya lelo. Sikawa ebandi bobele kokóta na mai ya bozindo. Esika
bino…
68 Boyebi, ntango nazalaki mwana moke, nazaláká na mwa
libeke moko na nsima ya ndako, mpe nazalaki kokende
kuna. Mpe biso nyonso bana mike tozalaki kokende kuna,
bolumbu; bana mike, pene na mibu motoba to sambo. Mpe
biso…mai yango ezalaki na bozindó ya boye. Ekeseneki te
na mai ya potopoto ya bangulu. Mpe nazalaki na kési ya
sabuni kuna. Nazalaki kotalisa ete nayebi komibwaka na mai;
nazalaki kokanga zólo, mpe djubú, nazalaki kosala bongo. Mpe
mwa libumu na ngai ekobeta potopóto, boyebi, mpe ezalaki

kopumbwa bipai nyonso. Nayebisaki papa na ngai ete nayebi
kobeta mai.
69 Amemaki ngai kuna mokolo moko. Alobaki: “Nalingi
komona ndenge obetaka mai.” Napumbwaki longwa na esika
yango, boyebi; nalongolaki bilamba na mwa nzete; nazongaki
mbangu mpe namibwakaki na mai. Nabandaki kobeta mai,
potopóto ezalaki kopanzana bipai na bipai. Papa afandaki likoló
ya térase. Afandaki wana mpe azalaki kotala ngai mwa moke.
Alobaki: “Bima na libulu ya mai wana, sukola, mpe zonga na
ndako.” Bomoni?
70 Ee, lolenge wana nde ezalaka, bamosusu kati na biso oyo
tomibengaka Baklisto. Tozali komibenda na potopóto. Ezali
solo. Na ntango nyonso oyo omizindisi kuna, “Nazali Metodiste.
Nazali moto ya Kitela. Nazali Presbiterien. Nazali na ndanga;
nazali na Yango.” Ozali komibenda kati na potopóto.
71 Mokolo moko nazalaki elongo na nókó na ngai. Nakobaki
koyebisa ye…Azalaki penepene na mibu zomi na mitano, zomi
na motoba. Tozalaki na ebale. Nalobaki: “Noko Lark, nayebi
kobeta mai.” Mpe nafandaki na nsima ya masuwa, boyebi,
nazalaki komiyoka malamu mpe na kobatelama. Azwaki nkái
mpe atindikaki ngai na mai, na bozindó penepene na metre
misato. Ekómaki ndenge mosusu na ntango wana; nazalaki
kopanzamai, kogánga, oyo boyóká naino te na bomoi na bino.
72 Mokolo moko bakotindika yo, ekozala malamu ete óyeba
esika otelemi. Iyo, misie. Soko oyebi Ye, okokóma…Malamu
óyeba Ye mpenza. Ya solo.

Kasi sikoyo tolingi kokóta na mái ya bozindo, na mái ya
bozindo, epai wapi okozinda soki o—soki ozali Moklisto oyo
akembá malamu te.
73 Bótala Liloba. Paulo, liboso amonaki yango. Azongaki na
Kondimana na Kala, mpe amonaki yango. Amonaki likambo oyo
ye abikelaki, na bosolo mpenza. “Sikawa, Eloko oyo ekweisaki
ngai na nsé ezalaki nini?”
74 Ezalaki Pole, Pole monene etelemaki wana, kongengáká
lokola mói, etelemaki liboso ya elongi na ye. Alobaki: “Saulo,
Saulo, mpo na nini ozali konyokola Ngai?”
75 Alobaki: “Nkolo, YoNani oyo nazali konyokola?”
76 Alobaki: “Ngai nazali Yesu.”
77 “Nakanisaki ete Azalaki mo—moto, ná bilembo na maboko,
ndenge bato bazali koloba ete azali komonana na mayangani
sikoyo, ná bilembo ya nsete na maboko na Ye mpe motó na Ye.”
Te, te; nzoto wana te, na nzoto wana te. Bomoni? Sikawa Azali
Pole. Saulo…
78 Ntango Azalaki awa namabelé, Alobaki: “Nauti na Nzambe.
Nazali kozonga na Nzambe.”

79 Azalaki Mwanje oyo akambaki bana ya Yisraele kati na Pole
oyo, kati na lisobé. Azongaki lisusu na Pole yango moko. Mpe
Paulo amonaki Yango, uta na Kondimana na Kala. Alobaki:
“Ngai nazali Yesu, Mwanje ya Kondimana.”
80 Mpe Akómaki nzoto, mpo na kosikola biso. “Azwaki lolenge
ya Banje te,” tomonaki na mikapo elekaki, oyo tozali koyekola.
“Atikálá kozwa lolenge ya Banje te, kasi azalaki Momboto
na Abraham,” mpo Ákoka koyebana, ete bato bákoka komona
Nzambe. Amen.

Sikawa Alobi: “Nakozonga na Yango.”
81 Mpe ntango Paulo amonaki Yango, alobaki: “Ya solompenza,
ezalaki Ye. Ezalaki Ye.”
82 Petelo abikelaki likambo na mpokwa moko, wana azalaki
kobondela. Polemokowana ekotaki na ndako, efungolaki bikuke
liboso na ye, abimaki na balabala. Mpe Petelo akanisaki ete
azalaki kolota; apakólamáki mpenza. Ayebaki te nini eutaki
kosalema. Alobaki: “Nauti nde kolamuka? Kasi nazali awa, na
balabala.”
83 Mpe akendeki na ndako ya Yoane Malako. Mpe mwana
moke ya mwasi afungolaki ekuke, mwasi moko boye kuna,
azalaki na liyangani ya mabondeli. Moto moko azalaki kobeta
na ekuke. Afungolaki ekuke. “Oh,” alobaki, “Petelo ye oyo
sikawa. Bozali kobondela mpo na ye ábima na boloko. Nkolo
asili kokangola ye.”
84 “Oh,” balobaki, “tókoba.”

“O Nkolo, kangola ye!”
85 “Boye,” alobaki, “atelemi na ekuke, azali kobeta.”

Petelo akobaki bobele kobeta: “Bótika ngai nákota.”
86 “Oh,” alobaki, “ezali Petelo.” Na eleko wana, bazalaka
na yango kino lelo, mwa ebendé ya kobenda. Mwa ezipeli,
batombolaka yango mpo na kotala libanda, bomoni. Liboso ete
ótika mopaya na yo ákota, osengeli koyeba nani azali kobeta na
ekuke na yo.Mpamba te, bazalaki namiyibi; soki ofungoli ekuke,
bakokaki koboma yo.
87 Nabongo, bafungolaki ekuke. Alobaki: “Ezali Petelo.”
88 Balobaki: “Oh! Oh, la la, akufi. Oyo atelemi wana, ezali
mwanje na ye. Bomoni? Asili kokota na nzóto na ye ya nkembo,
boyebi, na theophanie wana.”
89 Boyebi lisusu ndenge tolobelaki Yango, Diamá ya monene,
ndenge Ezalaki kobimisa Pole, ndenge Ezongaki kuna? Li…
“Soko mongombo ya mabele oyo ebebisami, tozali na mosusu,
oyo ezali kozela.”

Mpe bakanisaki ete Petelo asilaki kokufa, ete nzoto ya kala
oyo esilaki kokwea, mpe balingaki kokunda yango nsima ya
mikolo moke, ete asilaki kokota na mwanje na ye, to nzoto na

ye ya nkemb-…Nzoto ya nkembo te, kasi na theophanie na
ye, nzoto oyo esilaki kobongisama. Ekokaki kopesa yo mbote
ya maboko te. Ezali na maboko ya kopesa mbote te, ndenge
wana, kasi ezali na elilingi ya moto. “Ayaki, mpe azalaki kobeta
ekuke.”
90 Alobaki: “Te. Ezali Petelo. Atelemi wana.” Afungolaki ekuke
mpe akotaki. Azalaki wana. Sikoyo, Petelo asilaki kokangolama
na Pole yango.
91 Sikawa, kaka lokola na ebandeli…lokola Paulo, na
Lingomba ya ebandeli, amonaki Pole ya Nzambe oyo
engengelaki Paulo, Eloko yango moko ekitaki. Sikawa, bato
bakoki koloba ata nini, ekobongisa likambo yango te. Kasi
ntango Nzambe atalisi likambo moko polele, mosala na Yango
ekotalisa Yango polele. Na nsima, camera ekotalisa Yango polele.
Mpe eloko nyonso oyo biso…oyo Nkolo asálá, etalisamaki
mpenza polele, na kozanga kokwea, ete Ezali Nzambe, na
Makomi, na misala na Yango, na kobikela likambo. Kasi
bakoyoka te.
92 Bótala awa, na tabernacle oyo. Sikoyo, bóbosana te, boyebi
yango. Tolukaka na biso kozala na bato ebele te. Tozali mpe
na esika ya kotia bango te, ata bongo. Kasi, bótala. Liyangani
ya lolenge oyo, epai wapi tosanganaka na ntina oyo, esengelaki
kobenda bingumba nyonso ya Falls City. Kasi basílá kokufa.
Basílámpenza kokufa. Bazali namiso, kasi bazali komona te.

Yo, okoloba: “Mpo na nini, Ndeko Branham, bakokende epai
ya monganga te mpo ábongisa miso na bango?” Akoki kobongisa
miso ya lolenge wana te.
93 Yesu alobaki: “Soki boyebaki Ngai, bolingaki koyebamokolo
naNgai.” Alobaki: “Bino, Bafalisai bakufimiso. Bokoki kososola
etando ya likoló, kasi bilembo ya ntango, bokoki kososola
yango te.”
94 Yango ezali nde koleka likoló na mitó na bino? Bóyoka.
Bótala bilembo oyo tozali kobika kati na yango awa. Ezali, ezali
kaka te mwa…Ngai moko, nazali kaka moto, motei kútu te,
mpo ya koloba yango. Natángá te, oyo mokili ebengaka “motei.”
Mpo tozali na biso kaka bato babola. Bótala ndako oyo tozwami
kati na yango. Bótala ba-cathedrale, na ntóngo oyo. Kasi bótala
epai wapi Nzambe azali. Yango nde likambo.
95 Moaba mpe azalaki wana na bongengi na ye nyonso mpe na
bozenga na ye, kasi Yisraele azalaki wana, kati na ba-hema. Kasi
Nzambe azalaki wapi? Etonga moko ya batúntuki ezalaki kuna,
kosaláká mabe ya ndenge na ndenge. Kasi Balama, episkopo
na—na bango, azangaki komona Libanga wana oyo ebetamaki,
Nyoka ya Motako wana, Likonzi na Móto wana. Miso na ye
ekufaki. Azalaki komona Yango te. Alobaki: “Bazali bobele
kobanzabanza Yango.” Kasi Azalaki wana.

96 Nzambe ápambolama, oh, Azali awa! Nzambe azali awa,
mpe Azali kosala eloko yango moko oyo Asalaki. Mpe Ako-…
Tokokanisaka Likomi ná Likomi. Nzambe atikálá komitalisa
na eloko moko ya monene te, na mokili, kasi Afandaka ntango
nyonso elongo na bato mpamba mpe ya komikitisa. Mpe tala Ye
oyo, na ntongo oyo, kosaláká ndengemoko. Likomi ezali kotatola
Yango. Masini ya kokanga fotó ezali kotatola Yango. Sikoyo,
yango nde ntina nazali kolobela fotó wana, ezali te mpo ngai
nde nazali kuna. Nazali—nazali bobelemosumuki, oyo abikisami
na ngolu, lokola bino. Kasi eloko nazali komeka koloba, ezali
ete, Ezali Bozali na Ye elongo ná biso. Yango nde likambo ya
motuya. Boye, soko Ásalaka ngai Elisa oyo—oyo alati nzoto, soko
ozalaki na kondima te, mpo ya kondima yango, elingaki kosalela
yo bolamu moko te.

“Ayaki epai na bato na Ye Moko, nde bato na Ye Moko
bayambaki Ye te.”
97 Yango nde ntina, awa na engumba lelo. Malamu, nakokaki
kobanda mayangani ya kolamuka awa, na ndako moko ya
monene to esika mosusu, bokotikaláká kozwa bato ebele te mpo
bándima yango. Bakondima na bango kaka te. Bakokoka te.
Mokolo na bango esili koleka.
98 Liteya moko oyo, na ntongo oyo, na Afrika, elingaki ntango
mosusu kopesa bato nkoto zomi, soko ezali moke, milimo nkóto
zomi epai na Klisto; nzokande mosumuki bobele moko nde
afandi awa, na ntongo oyo, to eloko moko boye, mozóngi nsima
moko boye. Mingi kati na bango bayóká mbala na mbala, na
lolenge ete esili mpenza. Nsuka wana.
99 Kasi oyo tozali koluka koloba, ezali, Likomi ekokanisami ná
Likomi. Sikoyo, etali te soko likambo ya kobikela ezali monene
ndenge nini, soko ekokanisami na Likomi te, ezali lokuta.

Urimi Tumimi, ata soko mosakoli azalaki malamu ndenge
nini, soko alobaki kasi bapole yango epeli-peli te likoló na Urimi
Tumimi, ezalaki lokuta. Ata soko lilóto emonanakimalamu boni,
soko epeli-peli likoló naUrimi Tumimi te, ezalaki lokuta.

Ntango bonganga wana esukaki, Nzambe atombolaki Biblia
na Ye. Paulo alobaki: “Soko Mwanje moko auti na Likoló ayei,”
Bagalatia 1:8, “mpe atei nsango-malamumosusu na esika ya oyo
esilaki koteyamela bino, tika ete álakelamamabe.”
100 Mwanje longwa na Likoló alobaki na Yoane momonisi, oyo
azalaki Nzambe Ye moko: “Ngai Yesu natindaki mwanje na Ngai
mpo na kotatola, to mpo na kotalisa makambo oyo.” Alobaki:
“Soko moto moko abakisi liloba moko na Yango, to alongoli
Liloba moko na Yango, ye moko mpe akolongolama na Buku ya
Bomoi.”Oyo ezali Yango, Biblia.
101 Yango wana, makambo oyo tozali kobikela mpe makambo
oyo tozali na yango, oyo ezali kosalema awa, soki ezalaki
kotatolama na Liloba na Nzambe te, elingaki kozala lokuta; ata

soko likambo nini esalemi, elingaki kozala lokuta. Na bongo
kokokana na Makomi, ezali mpenza Solo. Oh, nazali na esengo
ndenge nazali enama yaNzotomonene ya Klisto.
102 Sikawa, tobanda sikoyo, tozali kokóma na liteya yango.
Sikawa, tosukaki awa, epai wapi alobaki: “Komona ete
tozingami…” ezali te…Bólimbisa ngai. Ezali, nazalaki
kolobela mokapo ya 12. Nazalaki kotánga yango, kasi
nayekolaki yango te. Na…
103 Ndeko Norman, azali kofanda na ndako na ngai kuna,
ayebi ete nakomaki kaka lobi, mpe bandeko bayebi, kuna, ete
nauti kaka kokóma. Mbala kaka moko, oyo nazwaki ntango
ya kotanga Likomi, ezalaki ntango nafandaki awa, eleki mwa
minuti. Ezali ya solo. Nayekolaka Yango te, nazelaka bobele
ete Molimo Mosanto ápesa Yango kaka ndenge Alingi. Ye ayebi
esika moto yango a—azali, oyo asengeli koyamba Yango. Na
bongo soki nakani eloko moko na makanisi, oyo nakolinga
koloba, na bongo ezali malamu te. Kasi soki natiki Ye ásala
yango, Akomema Yango mbala moko na esika esengeli na
Yango. Bomoni? “Bomitungisa na makanisi te soki bokoloba
nini, mpamba te bino te nde bokoloba Yango, ezali nde Tata na
bino oyo afandi kati na bino. Ye nde akoloba.”
104 Sikoyo, mokapo ya nsuka, mokapo oyo euti koleka, toyokaki
oyo, ete: “Biso mpenza tokokima boni, soko tokotala mpamba
lobiko monene boye; Oyo eteyamaki liboso epai na biso na
Nkolo Yesu, mpe Ye ná baoyo bayokaki Ye?” Makambo yango
moko oyo Yesu asalaki, mpo na kotalisa, makambo yango moko
ezali kosalema awa: Mwanje ya Nzambe yango moko, misala
yango moko, ndanga yango moko, nyonso ndenge moko, nyonso
elongo, Nsango-malamu yango moko, elongobani na Liloba.
“Soko yango elakisamaki na Nkolo, na nsima etatolamaki
na bayekoli na Ye oyo biso toyokaki,” Paulo azali moko na
bango, “biso mpenza tokokima boni, soko totali mpamba lobiko
monene boye?”
105 Sikawa, Paulo azalaki koloba bongo na Baebele oyo bazalaki
koyoka ye. Sikowa, bango bazalaki na ba-magnetophone te,
lokola biso tozali na yango awa, lelo. Kasi bazalaki na bakomeli
oyo bazalaki kofanda kuna, kokomáká Yango wana Paulo
azalaki koteya Yango.

Mpe nde oyo Yango ezali mpenza awa. Tozali kozwa Yango
na ba-magnetophone, mpe ba-bande oyo ekendeke na mokili
mobimba, bomoni, mpo na kotalisa ete Ezali Solo. Losambo na
biso ezali ya mpamba te, Ezali mpenza Yesu Klisto oyo asekwa,
likambo yangomoko. Sikoyo tosengeli te kotala Yangompamba.
106 Sikoyo, bóbima na losambo te, lelo, mpe bóloba te ete: “Ee,
nasepelaka kokende kuna. Nasepelaka na koyemba yango, mpe
bato bazali na bondeko kuna, na mwa losambo wana.” Bósala
bongo te.

107 Ndeko, tika ete motema na yo épela na móto, loba: “Awa,
nasengeli kosala eloko moko mpo na yango. Nasengeli kobima
mpe kotala soko nakoki komemamotomoko na kobikisama.”
108 Mpe kobima te, koloba: “Nzambe ápambolama, soki
obongoli motema te, okokufa.” Te.

Kende na yango kimia. “Zala na mayele lokola nyoka, mpe
na bopolo lokola ebengá.” Bomoni, basalaka nde bongo. Belema
na moto yango, soki abokolaka bansoso, solola na ye mwa
moke, na ntina na bansóso. Bomoni? Na bongo, eloko ya liboso
okomona, okobanda kosolola na ntina na Nkolo. Soki azali
mosali bilanga, Solola na ntina na elanga na ye.
109 Soki atekaka mituka, Solola mwa moke na ntina na mituka
na ye: “Ozali na mituka ya kitoko,” mpe bongo na bongo.
Bomoni?
110 Kino okosimba Molimo, ntango Tata akoloba: “Sikoyo nde
ntango ya kosolola na ye na ntina na elimo na ye.”
111 Okoki kosukisa na yango, bomoni: “Oyo wana ezali motuka
malamu. Oyebi kotambola na motuka, lelo, ekomi likambo
malamu mingi. Oh, ndenge bikólo ekómi mpembeni moko na
mosusu; mpe bingumba ya bikólo na biso, ekómi mpembeni
moko na mosusu. Baninga mpe bamama bakoki kotalana. Oyebi,
ezali likambo moko ya malamu, kozala na mituka lokola oyo
ozali koteka.”
112 “Iyo, misie. Ezali mpenza bongo. Ah-hah.” Boyebi, wana
azali kobenda cigar na ye, to soko nini. “Iyo, yango, ezali mituka
ya malamu.”
113 “Osilá kokanisa soko bato ya kala bakokaki kobanza nini
soko bamonaki eloko ya boye?” Koba na yo kaka ndenge
wana, boyebi.

Nsiima namwa ntango, loba: “Iyo, iyo, ya solompenza.”
114 “Oyebi, eloko mosusu yango esalaka, ememaka bato na
mayangani ya kolamuka, lokola oyo biso tozali kosala. Bato
bakoki kouta na ekólo mobimba, noki-noki, mpo na koya
na mayangani ya kolamuka.” Bomoni, ozali ntango nyonso
kofungola nzela, boyebi.
115 Soki oyoki lokola Eloko moko ekangi nzela, telema wana,
kende epai boye. Ndenge monganga moko alobaki, kuna na
Phoenix, alobaki: “Nkolo, tondisa monoko na ngai na maloba
malamu, mpe ningisa ngai soki oyo nalobi ekoki.” Bomoni? Iyo.
“Ningisa ngai soki oyo nalobi ekoki.”
116 Sikoyo, bótala sikawa, tokobanda na mokapo ya 15, to na
molongo ya 15 yamokapo ya 3, boyoka na bokebi sikawa.

Lokola elobami ete, Lelo oyo soko bino…bokoyoko
mongongo na ye, boyeisa mitema na bino makasi te,
lokola na ntango na kotomboka.

117 Sikawa bótala malamu ndenge Paulo azali koloba awa.
Sikawa elobami: “Lelo oyo, nsima na ntango molai boye.”
Tokolobela yango nsima namwantango, ete: “Lelo, ntangomolai
boye.”Namokapo oyo elandi: “Nsima na ntangomolai boye.”

…elobami ete, Lelo soko bino…bokoyoka
mongongo na ye, boyeisa mitema na bino makasi te,
lokola na mokolo ya kotomboka, ntango batumolaki
Nzambe.

118 Sikawa tótánga molongo oyo elandi.
Mpo basusu, ntango bayokaki, batumolaki:…

Sikawa, azali kolobela nini? Nsango-malamu.
…nzokande nyonso te oyo babimaki na Ejipito, na

nzela na Mose.
Kasi Ayokisani nkanda na nani mpo na mibu ntuku

minei? ezalaki te na baoyo basalaki masumu, baoyo
bibembe na bango ikweaki na lisobe?

119 Totelema awa mpo na miniti moko. Kotomboka, “ntango
batumbolaki.” SikawaNzambe asalaki nini? Sikawa, Paulo azali
komeka koloba. Eloko nini Yango nde ekambaki bango libanda
naEjipito? Ezalaki ndeMose? Te.Mose azalaki esalelo ya nzoto.
120 Sikawa tozali na mobóko moko awa. Tolingi kosembolama
sikawa. Ntango tokókoma na esika moko awa, nsima na mwa
miniti, boko—bokomona yango.
121 Sikoyo, Nzambe asalaki ete bato na Ye bápema malamu te.
Bazalaki kuna na Ezipito. Bazalaki libanda na esika na bango
ya solo. Bazalaki libanda na mabelé na bango. Bazalaki bapaya
mpe baleki nzela, mpe Nzambe alingaki komema bango longwa
na esika oyo bazalaki kofanda, na—na Ezipito, kino na mabelé
na bango.
122 Elilingi ya lelo; tozali na kimia te. Awa ekoumela te. Bana
mike ya mibali, na maboko minene bazobeta ba-bíle, bana mike
ya basi bazosakanaka na bana-popí; mbalamoko okomi na nsuki
ya mpembe, mpe nzoto ekómi na masusa. Eloko moko ezali
kotambola malamu te awa. Oyo ezali epai na biso te. Tozali na
esika oyo esengeli te. Yangowana tolobaka ete tozali baleki nzela
mpe bapaya. Likambomoko esili kosalema.
123 Mwasi moko alobaki, na ntongo oyo na biró, ete bato
basekaka ye, mbala mosusu. Nalobaki: “Kasi, molingami ndeko
mwasi, ozali moko na bato wana te.” Tozali bato ya ndenge
mosusu.
124 Mwana na ngai moke ya mwasi alobaki: “Papa, bana basi
songolo basalaki makambo songolo.”
125 Nalobaki: “Kasi, tala, molingami,” bazali na ba-diske oyo ya
Elvis Presley, Nalobaki: “Nakolinga bango na ndako na ngai te.”
126 Alobaki: “Kasi, papa, bazali bana basi malamu.”

127 Nalobaki: “Bakoki kozala bongo. Nazali na eloko ya
kotelemela yango te. Kasi ezali na elokomoko, biso tozali ndenge
mosusu. Tozali ndengemosusu. Ezali te ete tolingi kokesene, kasi
Molimo oyo ezali kati na biso esili kobima na makambo wana.
Bozali bato ya mokili mosusu.”
128 Ntango nakendeke na Afrika, nakokaka komikokisa na
lolenge na bango—bango—bango ya kobika te. Balataka bilamba
te. Bazalaka bolumbu.Mpe bakolokota eloko oyo epolá, oyo ezali
na nkusú na kati na yango, bakolia yango, ata bongo, esalaka
bokeseni moko te. Bomoni?
129 MpeOyo ekeseni. Boyebi, mokolomoko, biso nyonso tozalaki
ndenge wana, kasi civilisation ememi biso mpe ekómisi biso
ndenge mosusu.

Mpe mbongwana eyikinyi yango mbala milió. Tolingi lisusu
biloko ya kopola ya mokili te. Klisto asali ete tókóma Baklisto,
ndenge civilisation esali ete tókóma peto. Mpe bótala, kaka
yango te, kasi totatolaka ete tozali baleki nzela mpe bapaya.
Tozali bato ya mokili te. Na bongo, bozali lisusu na ntina ya
mokili te. Mpe makambo yango esíli koleka.
130 Sikawa, Yisraele azalaki na Ezipito. Bazalaki Baezipito te.
Baezipito, ezalaki nsóni mpo na Moezipito kosimba mpate. Mpe
Bayisraele bazalaki babateli mpate. Mpe ezalaki na mbano
monene likoló na Mose, nsima na nsóni nyonso ya kozala
Moezipito, babokoli ngombe.

Bomonaki oyo Falo ayebisaki Yosefe, mpe bongo na bongo?
“Ezali mbindo.” Alobaki: “Bato na yo bazali babateli mpate.”
Mpe ata Moezipito akokaki ata kosimba mobateli mpate te.
Azalaki libota oyo ekeseni.
131 Ezali mpe bongo mpo na Moklisto, lelo, ntango abotami
mbala na mibale. Ezali te…Ezali bosoto mpo na ye kozala
elongo na bato oyo bazali komela masanga mpe kosolola maseki
ya bosoto, mpe basi bolumbu. Mpe moko na moko…Ezali,
ezali—ezali bosoto. Oh, Nkolo ápambolama! Tozali baleki nzela
awa. Tozali bapaya awa. Molimo esili kobongwana, mpe tozali
koluka Engumba moko oyo basi balataka bakupé te. Tozali
koluka Engumba moko oyo epai wapi bazali na bisika ya
komela masanga te. Tozali koluka Engumba moko epai wapi
boyengebene efandaka. Boye tozali baleki nzela.
132 Na bongo, Nzambe akitaki kati na esanga monene ya Móto,
lokola Libungutulú ya pole, akitaki kino na mwa nzete mpe
Abandaki komimonisa Ye moko epai na Mose, liboso. Mose
alobaki…

Boyebi ndenge toyekolaki lilakisi yango mokolo wana na
mpokwa, ete ntango Yesu azalaki awa na mabelé, Alobaki: “Ee,
liboso ete Mose ázala, NGAI NAZALI.” Ezalaki Yesu kati na
mwa nzete ezali kopela, kati na Likonzi naMóto. Ezali Yesu, lelo,
ndenge moko.

Mpe Amimonisaki Ye moko kati na Likonzi na Móto, mpe
Mose abikelaki likambo. Akendeki na Ezipito. Ateyaki Evangile,
nsango-malamu, mpe bilembo ná bikamwiseli elandaki ye.
Bososoli yango? Ndenge moko lelo.
133 Kaka wana te, kasi ntango Baebele wana, babimaki,
bazalaki kotambola kati na Pole, bazalaki kokambama na
Likonzi na Móto yango moko. Mpe Biblia elobi ete: “Komeka
Nzambe te.”
134 Bótala oyo. Botika nátanga yango.

Lokola elobami ete, lelo soko bino…bokoyoka
mongongo na ye, boyeisa motema na bino makasi te,
(Mongongo na Ye kolobaká na motema na yo.) lokola na
ntango ya kotomboka. (Ntango batumbolaki Ye.)
Bóyoka.
Mpo bamosusu, wana eyokaki bango, batumbolaki:…

135 Bato boni bayebi ete libota ya Yisraele etumolaki Nzambe
ná kozanga kondima na bango? Bayima-yimaki, bango, na
mobimba. Nzambe asilaki kokita kuna. Mpe ntango bakomaki
mpenza…Eloko ya liboso, bakotaki namikakatano.

Likonzi na Móto ezalaki wana, likoló na bango. Nayebi te
soki bango nyonso bamonaki Yango, to te. Ata bongo, Mose
amonaki Yango. Mpe Ezalaki likoló na bango, mpe bazalaki
kotala Yango. Mpe ntango bakitaki…Toloba ete bazalaki
komona Yango te, nayebi te soki bazalaki komona to te. Ezalaki
kokende liboso na bango. Biblia elobi ete Ezalaki wana.
136 Elobi: “Monzoto yango ezalaki kokende liboso na banganga
mayele.”Motomoko te amonaki Yango, bobele bangangamayele.
Elekaki likoló na ba-observatoire nyonso. Bazalaki koyeba
ntango na nzela ya minzoto. Moto moko te amonaki Yango,
bobele bangangamayele. Bango nde basengelaki komona Yango,
mpempo na bangangamayele ndeMonzoto yango etindamaki.
137 Mpe Likonzi na Móto etindamaki epai na Mose, mpe Mose
atindamaki epai ya bana na Yisraele. Mpe basengelaki kolanda
Mose. Bazalaki komona Mose, mpe Mose azalaki komona
Pole yango.

Bongo wana, bakendeki. Na nsima babandaki kolongwa.
Mpe wana babimaki, bakomaki na Mbu Motáné. Mpe, oh, ba—
bamonaki bilembo ya bikamwa nyonso wana mpe makambo
kosalema ntango bazalaki naino kuna na—na mabelé ya kala
ya Ezipito, kasi ntango babimaki kuna, na mobembo na bango,
bautaki kobongwana mpe kobima. Na bongo, likambo ya liboso
boyebi, bakotaki na mikakatano.
138 Nzambe alingaka kokótisa yo na mikakatano. Alingaka
kotia kokoso mpo Átala eloko okosala na ntina na yango. Boye
Akangaki nzela na Mbu Motáné, mpe eloko ya liboso boyebi,
akotisaki bango mpenza na kati ya esika yango, bongo atindaki

Falo álanda bango. Bomoni ndenge Nzambe alingaka kosala?
Alingaka kotalisa nguya mpe bolingo na Ye. Azali Nzambe, mpe
Alingaka kolakisa bino Nani Ye azali. Amen.

Mpe kpokoso na likambo yango ezali ete, lelo, bato bakómi
koloba: “Oh, ntango wana esili koleka.” Te. Ndenge nini Nzambe
akoki komimonisa Ye moko, ntango balakisi bino makambo ya
ndengewana?Kasi Nzambe alingaka komimonisa Yemoko.
139 Tala bana na Yisalaele bayei, kotamboláká kati na Pole.
Mose, azokokendéké liboso na bango. Bazalaki wana. “Boya.
Nzela yango oyo. Nzambe azali kobenga. Tozali kobima. Tozali
kokende na mboka ya elaka.”

“Oh, aleluya!” Bango nyonso bazalaki koganga, kopumbwa,
mpe kolekisa ntango malamu, boyebi. Mpe na mbala moko,
batalaki na nsimampe balobaki: “Oh, putulúwana ezali nini?”
140 Moko na bango amataki likoló na ngomba, alobaki: “Oh, oh!
Mawa, mawa! Ezali mampinga ya Falo.”
141 Nzambe alobaki: “Eloko nini bozali kobanga boye?
Bondimaki te makambo oyo Nasalaki kuna? Eloko nini ezali
kotungisa bino mpenza? Mpo na nini bozali kopesa Ngai
nkanda?”
142 Ntango bakómaki kuna, Mose akendeki kobondela epai
na Nzambe. Nzambe afungolaki Mbu Motáné mpe bakatisaki;
bakangaki monguna na kati. Ndenge wana nde Nzambe asalaka.
Bóbanga te. Bólenga-lenga te. Bowaya-waya te. Bozali kotumola
Nzambe.
143 Na nsima Asalaki nini? Ezali komonana lokola: “Boye,
tozalaki na momekano moko monene; Nzambe ápambolama,
tosili koleka yango. Ekoya lisusu te. Tozali na nzela mpo na
kokende namboka ya elaka.”Mpe Akambaki bangombalamoko
na lisobe, esika mai ezali te. Bokoki kobanza yango? Nzambe,
elongo ná—elongo ná bato na Ye oyo babulisami, basantu,
akambaki bango mbala moko kati na motambo oyo; na nsima
abimisaki bango na motambo wana, mpe akambaki bango kuna,
esika mai ezali te. Na ntango oyo Akokaki komema bango na
nzela oyo mai ezalaki. Ee, Akokaki bobele kosala ebale, na
molai ya nzela na bango, soki Alingaki. Akokaki kosala ete
ngomba nyonso epunjwapunjwa na esengo, épumwisa mai kino
nametre zomi namitano namipepe, soki Alingaki. Solo mpenza,
Akokaki kosala yango. Kasi soki Ásalaka bongo, elingaki kozala
petee mingi mpenza. Oh, nalingaka yango! Nkombo na Nkolo
épámbolama.
144 “Mpo na nini Nzambe atikaki ete likambo yango ésalema,
Ndeko Branham?Mpo na nini Nzambe…?”

Nzambe nde asalaka bongo. Bótika Ye kimia. Bino bókoba
kaka kokende liboso. Ezali likambo ya Nzambe. “Matambe

ya bayengebene ekambamaka na Nkolo.” Iyo, misie. Ekosala
bokeseni nini?
145 “Nabungisi mbongo na ngai nyonso, Ndeko Branham.” Ee,
Nzambe ápambolama, ata bongo.
146 “Oh, nasalaki oyo, mpe likambo oyo ekomaki, ekumbaki
epanzaki ndako na ngai.”
147 Nzambe ápambolama, ata bongo. “Nkolo apesi, Nkolo
alongoli, Nkombo na Nkolo épambolama.” Bókoba bobele
kotambola. Nyonso ezali mpo na nkembo na Nzambe. Nzambe
ayebi oyo Ye azali kosala.

Bamoko na nzela yamai, bamosusu na nzela ya
mpela,

Bamosusu na nzela ya mimekano ya bozindó,
kasi banso na nzela ya Makila.

148 Lolenge wana nde Akambaka bango. Ezali solo. Oh, la la!
Nayoki lokola nakoki kokata mpe kogánga. Lolenge wana nde
Akambaka balingami bana na Ye. Oh, bozali nde koyoka…?
Sikoyo, nazali psychologue te, kasi bozali koyoka Molimo ya
bolingo yango kosopana likoló ya ndako oyo? Bongo soki miso
na biso ekokaki kofungwama sikoyo, mpe komona oyo batelemi
zingazinga na bitutu oyo, mpe na banzela nyonso na kati ya
losambo?
149 Mobange Elisa, na ntongo moko, ntango mwana mobali
wana abomamakimpenzamiso, alobaki: “Tala Basulia kuna.”

Alobaki: “Kasi baoyo bazali elongo ná biso balekimingi.”
Alobaki: “Nazali komonamoto moko te.”
Alobaki: “Nkolo, fungolamiso yamwanamobali wana.”

150 Atalaki zinga-zinga ya mobange ya mosakoli wana,
na zinga-zinga nyonso, ba-ngomba ezalaki kopela Móto,
ná ba-mpunda ya Móto, mpe makalo ya Móto. Na bongo
andimisamaki.
151 Alobaki: “Tokokende kunampe tokobomabangomiso.”Miso
na bango ezalaki malamu be ndenge ezalaka, kasi bakufaki
miso, bazalaki komona ye te. Alobaki: “Bino nyonso bozali
koluka Eliya?”

Alobaki: “Iyo.”
152 Alobaki: “Boya, nakolakisa bino esika azali.” Nzokande
ezalaki ye, azalaki kokamba bango. Bayebaki yango te.
153 Lolenge wana nde ezali lelo. Klisto azali awa. Molimo
Mosantu azali awa, kosaláká misala moko oyo Asalaka ntango
nyonso, mpe mokili ekufi miso na Yango. Bayebi Yango te. “Oh,
na—nayebi eloko te na ntina na Yango. Mobateli na ngai…”
Oh, bato babóla balembí! Bomoni eloko nalingi koloba? Bazali
bakufi-miso naYango. Bayebi Yango te. Nzambe azali kokamba.

154 Sikoyo, bakómaki wana, kati na lisobé ya Lisumu, mai
ezalaki kuna te. Nzambe asilaki kobongisa yango nyonso. Oh,
mpe bamonaki mwa mai oyo etiolaka te, balobaki: “Yango oyo.”
Mpe bakokaki ata komeka yango te. Oh, ezalaki somo. Oh la
la, ezali—ezali mabe mingi koleka sufulu ya makasi ya mokáma
likoló ya mokáma. Bomoni, kaka lokola maki ya kopola, boyebi.
“Oh, la la! Ezali somo.” Ezalaki mbondó. Sikoyo, bazalaki
kobenga yango Lisobe ya Lisumu. Ba-nzete ya mbila ebele
ekólaka kuna, mpe liziba ezalaki na esika oyo ba-nzete ya mbila
yango ezalaki kokóla. bongoMose alobaki, “Bómeka te ko…”
155 Nzambe alobaki: “Mpo na nini? Mpo na nini? Mpo na nini
bazali kotumola Ngai? Na bongo, soki Nasalaki yango kuna,
Nakoki kosala elokomoko na ntina na likambo oyo te?”
156 Soki Abimisaki yo na elekomoko ya bokono, Akoki kobimisa
yo na eleko mosusu te? Abimisaki yo na kokósó moko, boye
Akoki kobimisa yo na kokósó mosusu te? Nzambe ápambolama!
Soki Abimisaki ngai na masumu, Akoki mpe kobimisa ngai na
nkunda. Azali Nzambe. Ezali kosala bokeseni nini? Koba kaka
kokende liboso, batela miso na yo likoló na Ye.
157 Alobaki: “Soki Ngai nakangaki Mbu Motáné na nsima, mpe
nazindisaki Baejipito wana, Nakoki kosala eloko moko na ntina
ya mai oyo te? Bozali kopesa Ngai nkanda mpo na nini? Oh,
kozanga kondima na bino! Bozali kopesa Ngai nkanda, likoló
na kozanga kondima.”
158 Sikoyo liloba oyo basaleli awa ezali “lisumu,” batumolaki.
Bapesaki…Ntina oyo basalaki yango, ezali mpo bandimaki te.
Batikálá kokende kuna te mpo na kobeta jeu de six, sikoyo,
ná masano ya ndenge wana. Batikálá kotambola na mwasi ya
moto mosusu te, mpe kokende kobuka lokuta. Yango te nde oyo
bango bazalaki kosala. Kasi, oyo wana ezali lisumu te, mpo na
kobanda.
159 Kobika kati na ekobo, ezali lisumu te. Komela makaya,
kotafuna yango, komela masanga, kobeta masano ya mbongo,
kotuka, kolakela mabe, kokata ndai, bongo na bongo, wana ezali
lisumu te. Wana ezali nde misala ya kozanga kondima. Osalaka
bongompo ozali mozangi-kondima. Soki ozali mondimi, okosala
yango te. Yango wana Yesu alobaki: “Ye oyo akoyoka Maloba na
Ngai mpe akondima Motindi na Ngai, azali na Bomoi na Seko.”
Ezali te oyo alobaka ete andimi, kasi oyo andimi mpenza! Yango
wana. Yango elongolaka bilembeteli na yo nyonso ya ebandeli.
Bomoni? Sikawa, nde yango.

Ezali te: “Ye oyo akoyoka Maloba ma Ngai mpe akoganga.”
Ezali te: “Ye oyo akoyoka Maloba na Ngai mpe alobaka minoko
na sika.” Ezali te: “Ye oyo akoyoka Maloba na Ngai mpe azali na
makila na loboko to na elongi na ye,” to soko nini mosusu. Ezali
yango te.

“Ye oyo akoyoka Maloba na Ngai mpe akondima Motindi na
Ngai, azali na Bomoi na Seko,mpe akoleka na Esambiseli te, kasi
asili kolongwa na kufampe koingela na Bomoi.”
160 Lisumu ezali nini? Kozanga kondima.Mwa elokomoko ekoki
kobima, na esika ya kokende sémba na Makomi mpo na koyeba
soki Ezali solo to te, “Oo,” bolobaka, “nazali…Te! Bomoni,
kuna, yo kende liboso. Ngai nakotikala Presbiterien ndenge
nazali, omoni.” Kende liboso, mokufi miso, mpe ozali kotumola
Nzambe.
161 Ntango Nzambe Asali eloko moko, Azelaka ete ekólo
ésosola Yango. Kasi, na esika na yango: “Boyebi, na bongo,
nandimisami mpenza te.” Bomoni? Azali kozelaka ete bato
básosola Yango. Soki ozali na motema mpenza kati na likambo
yango, fanda ná Makomi. Yekola Yango mpe lukaluka Yango,
mbala nambala,mpe tala soki Ekokisami, soki Elobamaki liboso
ete ekokokisama, mpe bongo na bongo. Na bongo Okososola
Yango. Amen.
162 Sikawa bótala.

Wana ezali…Lelo oyo soko bo…koyoka mongongo
na ye, boyeisa motema na bino makasi te, lokola na
ntango na kotomboka, ntango batumolaki Nzambe,
bomoni.
Mpo bamoko, wana esilaki bango koyoka, bayokaki

nsango malamu Mose ateyaki, bayokisaki nkanda:
jambi ezali te baoyo nyonso babimaki naEjipito na nzela
na Mose.

163 Bato boni bayebi soki bato boni babikaki, uta na etonga
mobimba ya ebandeli, oyo babimaki? Bato boni? [Moto moko
alobi: “Mibale.”—Mok.] Mibale, ezali ya solo. Bato boni bayebi
bankombo na bango? [“Kalebe ná Yosua.”] Ezali solo. Kalebe
mpeYosua, kaka bangomibale, kati na bato kolekamiliomibale.
164 Bóyoka oyo. “Kasi ye…”Molongo ya 17 sikawa.

Kasi na banani ayokisamaki nkanda na mibu ntuku
minei, mpo na kozanga kondima. Ezalaki te na baoyo
basumukaki, bazangaki kondima…?

165 Bózwa dictionnaire mpe bóluka oyo lisumu elingi koloba.
Bózwa doctionnaire ya Biblia. Ezali kozanga kondima.
Kozanga kondima ezali “lisumu.” “Ye oyo akondima te asili
kosambisama,” Santu Yoane 4, bomoni, “asili kosambisama.”

…baoyo bibembe na bango ekweaki na lisobé?
Mpe epai na banani akataki ndai ete bakoingela na

bopemi na ye te,…
166 Kozanga kondima na bino! Oh, nakokómáká mpenza na
mokapo na ngai te. Kasi, bótala, yango nde likambo ná ekólo
oyo, lelo. Bilembo mpe bikamwiseli ekei na ekólo oyo mobimba.

Basalaka nini? Bapesaka Yango mokongo ntango nyonso. Mpe
Alobaki: “Nakokata ndai ete Nakotika te ete bákota na Mboka
oyo bazali kokende.”
167 Likambo nini ná mangomba minene oyo lelo? Kozanga
kondima na bango esili kotumola Nzambe. Aleluya! Azali
na makoki ya kotelemisa longwa na mabanga oyo bana mpo
na Abraham. Amekaki kopesa bango Nsango-malamu, kasi
bayeisaki mitema na bango makasi. Bamikomisi binzambi-
nzambi, mpe basali mwa bibongiseli, “Mpe tondimaka oyo kasi
eloko mosusu te,” mpe Nzambe akokaki kokóta na kati te.
Bakómi wapi lelo? Batiami pembeni.
168 Etongamoke ya bandimi yaNzambe ezali kokende liboso, ná
bilembo mpe bikamwiseli. Azali kolekisa bango na momekano.
“Mwana nyonso oyo akoya epai na Nzambe asengeli liboso
komekamampe kopimama,” koyekolisama yamwana.
169 Mwa likambo ya liboso oyo esalemaki: “Oh, boye, ntango
mosusu eloko moko te ezali na eloko Yango, ata bongo.” Ozali
mwanamakángo, kasi mwana na Nzambe te.
170 Mpo ete mwana na Nzambe azali Momboto ya Abraham,
oyo abengaka biloko oyo ezali te, lokola ete ezali, “Nzambe
alobi bongo,” mpe akobaka bobele kokende liboso. Amen. Ata
soko bato balobi nini, to nini mosusu, bango bozokoba kokende
liboso, ata bongo. “Nzambe alobi bongo.”
171 Azelaki mwana yango mibu ntuku mibale na mitano, ata
soko bokeseni ezalaki ndenge nini. Mpe akabwanaki na bazangi
kondima wana, amen, mpo ákoka kondima. Oh, la la! Namiyoki
mosambeli.

Bókanisa yango. Osengeli kokabwana na biyambweli wana
ya mokili: “Ah, mikolo ya bikamwa esílá koleka. Eloko lokola
Yango ezalaka te.Wana ezali bilandalanda.”Kabwana na yango.
172 Biblia elobi: “Bóbima na kati na bango, mpe bókabwana,
elobi Nkolo, mpeNakoyamba bino.” Kitokomingi! “Nakoyamba
bino,” nsima na bino kokabwana. “Bokozala bana na Ngai,
Ngai nakozala Nzambe na bino.” Bokabwana, bomikangisa te
na bazangi kondima. Ezali solo.
173 Elenge mobali oyo azali kobala, oyo abali elenge mwasi
andimi te; to elenge mwasi oyo azali kobala elenge mobali oyo
andimi te. Bósala yango te. Etali ngai boni ye mobali yango azali
kitoko, mpe—mpe, to boni ye mwasi yango azali kitoko, mpe
miso na ye minene; nyonso wana ekosila kitoko moko na mikolo
oyo. Kasi, ndeko, elimo na yo ekobika mpo na libela. Bókeba
na makambo oyo bozali kosala. Soki ye mwasi azali mpenza
mondimi te, to ye mobali azali mpenza mondimi te, komikangisa
ndenge wana te. Zala mosika na makambo ya ndenge wana.
Ekopesa yo mpasi na nzela.
174 Sikoyo bóyoka, molongo ya 17.

Kasi…banani ye…ayokisamaki nkanda na mibu
ntukuminei? na bango te baoyo basalakimasumu, baoyo
bibembe na bango ekweaki na lisobe?

…epai na baoyo akataki ndai ete bakoingela kati na
epemelo yango te,…

175 Babandaki kobima, kasi, bamonaki bikamwiseli, kasi
bakómaki na mboka ya elaka te. Kaka motango moponamaki, ya
bato mibale, nde bakotaki na mboka ya elaka.
176 Sikawa, Paulo azali kosala nini? Azali sikawa kosolola na
Baklisto: “Bótika te Nsango-malamumoko oyo, oyo eteyamelaki
kuna, na bilembo mpe bikamwa, mpe Likonzi na Móto ezalaki
kokamba bango; ntango makambo yango ekosalema lisusu,
bokwea pembeni na nzela te, na kozanga kondima, mpo na
kobanda kotia ntembe, mpo ete bibembe na bango ekweaki kati
na lisobe.”
177 Sikawa tokómi kokóta, noki noki sikawa. Bólanda na
bokebi.

…kasi epai na baoyo babikaki te?

Boye tomoni ete basengelaki koingela te mpo na
kozanga kondima.

Abengi yango lisumu mbala moko, abengi yango kozanga
kondima na mbala oyo elandi.Kozanga kondima ezali “lisumu.”
“Bakotaki te, mpo na kozanga kondima na bango.”
178 Bamonaki mosakoli yango, Mose. Bamonaki makambo oyo
asalaki, bamonaki makambo alobaki. Ezalaki Solo, mbala
nyonso, ekobaki mpenza bongo, Bosolo. Likonzi na Móto ezalaki
komonana liboso na bango. Batalaki Yango. Bamonaki Yango.
179 Paulo, azalaki komeka kokóma, nsima na yango, kokóma
awa, likambo oyo abikelaki. Bomoni? Azalaki komeka
kokokanisa likambo oyo abikelaki, akokanisaki yango na
Kondimana na Kala. Alobaki: “Sikawa tokoti na eloko ya sika,
na eleko ya sika oyo, na nzela na Yesu Klisto. Na ntango ya kala,
Nkolo amonanaki na bango na nzela na basakoli, kasi sikawa
Akómi komonana na nzela na Mwana na Ye, Yesu.” Bomoni?
Mpe abandaki kopesa bililingi ya makambo oyo abikelaki
mpe kotalisa bango makambo oyo ezalaki kosalama, bilembo,
bikamwiseli, mpemakambo nyonso, ná oyo ekomami.
180 Sikoyo alobaki: “Bakotaki te, mpo na kozanga kondima na
bango.” Bandimaki te.
181 “Kasi sikawa, biso, tokoti na eleko ya mosala moko,
kokómisa motema na yo makasi te. Bósala ndenge bango
basalaki te, na ntango ya kotomboka, ntango batumolaki
Nzambe.” Basalaki yango ndenge nini? Na kobikáká bomoimabe
te. Botika nátalisa bino yangomalamumpenza.

182 Bokoloba: “Ndeko Branham, nasambelaka.” Ezali malamu.
“Natikálá kokósa te na bomoi na ngai.” Ezali malamu. “Natikálá
koyiba te. Natikálá kosala oyo, oyo kuna, to oyomosusu te.” Ezali
malamu mpenza. Nyonso wana ezali malamu. Kasi, yango ezali
kaka lisumu te.
183 Lisumu ezali ntango Nzambe Amilakisi kasi yo ondimi
Yango te, olingi koyoka Yango te.
184 “Oh,” okoloba, “lingomba na ngai eteyaka Yango te.” Na
ntango nyonso oyo Biblia etei Yango, mpe Nzambe atatoli Yango,
yango nde likambo.

Sikoyo bótala naino mwa moke. Sikoyo tokobanda eloko
moko ya bozindo mpenza, mpenza. Sikoyo, tia lisosoli na yo kati
na libenga yamokóto na yo kino okobima libanda.
185 Sikawa, bólanda na bokebi mpenza.

Na bongo, tika ete tobanga, soko te, elaka etikameli
biso ya koingela kati na…
Ya ye, ya ye ba-pronom personnel sikawa. Nini?
…moko na bino asengelaki komonana kozanga te.

186 Sikawa, Paulo azali komeka koyebisa bango, na mokapo oyo
euti koleka, na ntina na makambo nyonso oyo. Kasi sikawa azali
komeka koyebisa bango oyo Yango ezali.

Oh, tozali na ntango? Ngai…Ntango mosusu ekozala
malamu ete tózela kino na mpokwa ya lelo. Ntango ebandi
koleka, mpe tokobondela mpo na babeli. Ntango mosusu tokoki
kosimba yango na mpokwa ya lelo, mpamba te oyo etondi
mpenza na ba-vitamine, ba-vitamíne ya molimo. Nazali na
makambo mingi ya kosala, mpe nazali na mosala mingi nsima
ya nzanga oyo. “Tika ete tó…”

Na bongo tika ete tobanga, soko te, elaka…
187 Sikoyo, bazalaki nde na elaka mpo na mboka ya elaka, kuna
na Ezipito? Mpe, ntango, Nzambe akitaki, mpo na kokokisa
elaka yango. Boye, Nzambe ayebisaki abraham, mibu nkama na
nkama liboso, ete Akosala yango. Ekokanaki naMakomi.
188 Yosefe alobaki: “Bólongolaka mikuwa na ngai awa te kino
mokolo bokokende na mboka ya elaka wana mpe bokokunda
ngai kuna elongo ná batata na ngai nyonso.”Mpamba te, ayebaki
ete lisekwa ezalaki koya, ntango Yesu alingaki kosekwa na
bakufi, mpo ete ayebaki oyo Yobo asilaki koloba. Bomoni?
189 Moko na moko na bango basakoli yango ayebaki mpenza
makambo oyo mosakoli mosusu azalaki koloba, mpe ayebaki ete
Molimo na bango ezalaki ndenge moko. Mpe bazalaki kozela
na ekéngé. Oh, ndeko! Oh, yango esengelaki kokabola biso na
lolenge na biso ya mokili. Bazalaki kotala oyo bato bazalaki
koloba te, kasi oyo basakoli wana balobaki. Bango nyonso
bazalaki kozela na ekéngé.

190 Abraham alobaki: “Bókunda ngai awa, na esika bakundaki
Yobo.” Alobaki: “Sara, nalingi kosomba eteni ya mabelé.
Bakokunda biso awa.”
191 Isaka azalaki mosakoli, nsima na papa na ye. Alobaki:
“Bóyoka. Bókunda ngai na esika mosusu te, awa na Ejipito te,
kasi bózongisa ngai namboka ya elaka. Bókunda ngai awa.”
192 Yakobo akufaki libanda na mboka ya elaka, kasi alobaki na
mwana na ye, oyo azalaki mosakoli, alobaki: “Oyebi, mokolo
moko na butu, Mwanje asimbaki ngai na mopanzi. Nakóma
kotenguma banda wana. Yaka, tia loboko na yo…” Oh, mawa!
“Mwana na ngai mobali, nakómi mobange mpe nakómi mokúfi
miso. Kasi tia loboko na yo mosantu, lokola yo moko mpe ozali
mosakoli, tia yango na esika oyo Mwanje yango atiaki loboko na
Ye, mpe kata ndai epai na Nzambe ya Lola ete okokunda ngai
awa te.”
193 Ápambolama…Bozali komona emoniseli ya molimo ya
Liloba? Na ntango, ndambo kati na bango, pene na ntuku libwa
likoló ya mokámá, bayebaki eloko azalaki kolobela te. Kasi ye
ayebaki oyo azalaki kolobela. “Tia maboko na yo ya mosakoli na
esika oyo Mwanje atiaki Loboko na Ye. Kala nazalaki engambé,
mbinga, moto na goigoi ya nzoto minene. Kasi, Asimbaki ngai,
mpe banda wana, nakóma motengumi. Kasi nakóma mwana
mokonzi banda nakóma motengumi. Banda wana nabóngólá
ndenge na ngai ya kotambola, nakómá mwana mokonzi.” Iyo.
“Tia loboko na yo awa. Kata ndai na Nzambe ya Lola, ete
okokunda ngai awa te.” Mpo na nini? Moto moko te ayebaki
eloko azalaki kolobela. Yosefe ayebaki. Alobaki: “Mema ngai
kunampe kunda ngai namboka ya elaka.” Kuna nde esika yango
ezalaki. Ya solo.
194 Ntango Yosefe akufaki, nsima na mibu, alobaki: “Bókunda
ngai awa te. Kasi bokobanda kotala mikuwa na ngai ntango
bokobanda koleka pembeni na yango, mpamba te mokolo moko
bokobima awa. Mpe ntango bokokende, bomema mikuwa na
ngai elongo na bino.”
195 Yango mpenza. Tika ete ba-mokili báloba ndenge balingi,
mpe básala ndenge balingi. Nkombo na Nkolo épambolama.
Batela ngai kati na Klisto, ata soko bafingi ngai ndenge nini,
bilanda-landa, to motuntuki. Mokolo moko, Akoya, mpe baoyo
bazali kati na Klisto, Nzambe akomema bango elongo ná Ye,
ntango Akoya. Nyonso wana ezali Solo oyo emonisamaka na
molimo, ezali bobele wana, kasi esengaka likanisi moko ya
molimo mpo na kososola Yango. Bópema likoló na yango, moi
mobimba. Bokanisa yango. Ata soko ozangi bilei, kanisa yango.
196 Mpe na mpokwa oyo, tokokota kati na Bopemi na Ye, oyo
etikalaki, mpe tokomona oyo elaka yango ezali lelo. Likambo
yango ezali nini lelo? Soki Nzambe akomaki Yango awa na Biblia
te, mpe atatoli Yango te, ete Ezali awa sikawa, na bongo nazali

mosakoli ya lokuta. Ezali mpenza solo. Kasi Ezali awa. Bopemi
yango ezali nini?
197 Alobaki:

Sikoyo,…tobanga, soko te, elaka etikameli biso ya
kokota, kaka ndenge bango bakotaki,…

198 Mpe Esengeli kozala elaka yango moko. Esengeli kozala
bopemi yango moko. Esengeli kozala Nzambe yango moko.
Esengeli kozala bilembo yango moko. Esengeli kozala eloko
yango moko. Kasi tika ete tópema. Sikoyo Ezali nini? Tika ete
Nkolo ápesa biso yango, na mpokwa ya lelo.

Wana togumbi mitó.
199 Nkolo Mopambolami, kaka Seko-na-Seko nde ekomonisa
makambominene oyo tozali kokabola elongo.Mwa…

Bato ebelé babongisámá mpo na kokweisama. Ndenge Olobi
na Buku ya Yuda, ete: “Mibali, ya kala oyo babongisamaki
mpo na kokweisama, bakozwa ngolu ya Nzambe na biso mpe
bakobalola yango na bosoto.” Mpe mingi lelo bazali koteya
Nsango-malamu, ngolu ya Nzambe, bazali kokomisa Yango
eloko ya komizwela mbongo, bazali na losambo monene mingi
mpe bato ebele mingi na eteyelo ya Lomingo, bazali kozwa
ngolu ya Nzambe mpe kobalola Yango na bosoto. Mpe mokili
ekufi miso, mpe kokendeke lokola ba-ngulu ekufi miso. Bazali
kososola te.
200 E Nzambe, fungola lisosoli na biso. Kotika te ete lisosoli na
biso ékóma lokola oyo ya bana ya mokili oyo. Mpamba te Yo
olobi kati na Liloba na Yo, ete: “Bana ya mokili oyo bazali na
mayele koleka bana ya Pole.” Na ebandeli ezalaki bongo, “bana
ya Kaína” bakómaki balakisi minene ya science. Bakómaki
batángisi minene. Bakómaki basali ya bisaleli ya mosala.
Bakobaki kokende liboso, basambeli minene, kasi bakweisamaki
mpe bazindaki kati na kosambisama. Mpe bibembe na bango
etepa-tepaki likoló na mái, mpe milimo na bango ekendeki
na ewelo.
201 Mpe Yesu akendeki mpe alobaki na bango, ntango Akufaki.
“Akendeki na ewelo mpe Ateyaki milimo oyo ezalaki na boloko,
oyo babongolaki mitema te na ntango ya motema molai, na
mikolo ya Noa,” elobi Makomi. Mpe Nzambe, ntango Azalaki na
mokili, Alobaki: “Pelamoko ezalaki na mikolo na Noa, ekozala
mpe bongo na boyei ya Mwana na moto.”
202 Kasi tomoni, “nsima na yango bakitani ya Seti,” bato na
komikitisa, bato na Nzambe ya solosolo, oyo bayebi makambo ya
mokili mingi te, oyo bazalaki na ntina ya biloko ya mokili, kasi
batiaki bozitó nyonso pembeni mpe bandimelaki Nzambe, mpe
bakómaki basakoli mpe bato minene kati na Bokonzi. Nzokande
bamosusu, na ngámbo mosusu ya basambeli, bazalaki koseka

bango, kotiola bango. Kasi ngonga ekokaki, ntango mpela mpe
kosambisama eyaki.

203 Ezalaki mpe bongo na boyei na Yesu Klisto. Basekaki
mpe batiolaki Ye, wana bazalaki na ba-losambo na bango
moko mpe mangomba na bango ya minene. Kasi batiolaki
Monzoto ya Ntongo, mpe basekaki Ye. Kasi ata bongo, bakotaki
na kosambisama. Mpe ntango bakimaki mpe bakotaki na
Yelusaleme, kuna baliaki bana na bango moko, mpo na nzala,
mpe makila na bango etiolaki libanda na bikuke na ba-balabala
ntango batumbaki engumba yango mpe tempelo, mpe milimo na
bango ekendeki na ewelo.

204 Nkolo, tala biso oyo lisusu, na oyo ya misato. Oyo nde ntango
ya bomoi.Misato ezalimotango ya bomoi.Mpe biso oyo, tobelemi
mpo na Konetolama.

Lingomba ezali kokoba; mokili monene ya science;
mangomba, lelo, etondi na bandimi babéti-ntembe. Bato nkoto
na nkoto ná ba-nkombo na bango ekomami na buku, iyo,
ba-milió mpe basekaka Nsango-malamu, mpe balobaka, ete:
“Batángá te. Bayebi te.”

Ntango mosusu ezali bongo, Nkolo, kasi oyo tozangi na
mayele ya kelasi, Otondisi yango na ngolu na kotindáká Mwanje
na Yo ya Pole, na kotalisáká polele nguya na Ye, kokokísáká
Maloba epai na baoyo bazali babólá mpe baínga lokola biso.
Kasi biso tolingaka Yo mpo na yango, mpo ngolu na Nzambe nde
esali yango, mpe toyebi ete tosili kobotama. Mpe tozali malamu
ata moke te. Tozali mpenza mabe. Kasi Yo, na ngolu, okitisaki
loboko na Yo ya mawa mpe ofungoli miso na biso, ndenge Yesu
abondelaki mpo na biso; ndenge Eliya asalaki mpo na Gehazi,
ntango atalaki zinga-zinga na ye. Mpe lelo, miso na biso ezali
polele, mpe tozali komona makambo ya Nzambe, mpe toyebi
ete tozali kokende na ntango ya nsuka; ntango eleko ya bato
na Mabota ekómi pene na kosila, mpe Akozwa libota moko oyo
ekozwa Nkombo na Ye. Tika ete tózala na kati na yango, Nkolo,
tobondeli na komikitisa. Tobondeli ete Ókosala yango.

205 Pambola biso. Pambola mwa eyanganelo oyo na ntongo oyo.
Batongami na biyamba mpe bindimeli ya ndenge na ndenge,
kasi tia yango pembeni lelo, e Nzambe. Mpe tika ete bátala na
ngámbo ya Kalvari, báloba: “E Nzambe, bongisa ngai mpe sala
ngai. Nazali lokola…”Mosakoli alobaki ete akendeki na ndako
ya mosali-mbeki, mpo ákoka kobukama mpe kobongisama
lisusu. Bongisa biso mpe sala biso lolenge oyo Nzambe alingi ete
tózala. Ata soko esengeli ete tózala epangwiseli ya makolo na
Ndako ya Nkolo. Nakosepela ete názala epangwiseli ya makolo
na ekuke na esika ya kofanda na kati ya hema elongo ná bato
ya kanza. Sala yango, Nkolo. Pambola biso sikawa, mpe sala
ete tókoba komikitisa. Tika ete mitema na biso éfungwama,



118 BUKU YA BAEBELE

makanisi na biso ézala péto, mpo na makambo ya Nzambe, mpo
tosengi yango na Nkombo na Klisto.
206 Wana togumbi mitó, nazali komituna soko moto moko alingi
ete tókanisa ye na libondeli, mpo na lobiko ya elimo na yo?
Okolinga kotombola loboko, yo mosumuki? Nzambe ápambola
yo, elenge mobali. Moto mosusu? Nzambe apambola yo, kuna,
misie. Nzambe ápambola yo, madame. Moto mosusu akolinga
ete bakanisa ye na libondeli sikawa, mpo na elimo na yo?
Nzambe ápambola yo, misie, oyo otomboli loboko. Mpe Nzambe
ápambola yo, mpe yo awa. Kitoko mingi. Mosusu akoki kozala,
liboso ete tosukisa? Nazali koyoka ete bazali. Nzambe ápambola
yo, kuna, misie, na nsima.
207 Eh, sikawa bótala, nalingi kosenga bino eloko moko. Nalingi
te ete bókanisa ete ezali mpo na eyanganelo moke oyo. Nalingi te
ete bókanisa ete ezali mpo na bato oyo. Mpe Nzambe atondi na
mawa, bókanisa te ete ezali mpo Mwanje na Nkolo akangisaki
fotó elongo ná ngai, mpe ngai…mpe—mpe eloko moko ya
ndengewana,mpo na kosala yango. ENzambe! Soki namiyokaki
ndenge wana, na bongo, ndeko, ngai nde nasengeli kozala na
etumbelo na esika ya kosenga bino yango. Kasi nazali bobele
koloba yango, nazali bobele koloba yango na nzela na Likomi,
ete bokomona ete oyo ezali Solo. Soki nalobaki Yango, mpe esuki
wana, nakobi lokola motei mosusu nyonso to eloko moko to
mosusu, to nani mosusu, ee, na bongo, elingaki kozala ndenge
mosusu. Kasi bomoni, likambo ezali ete, Nzambe azongaka
mbala moko mpo na kotalisa polele ete ezali Solo. Bomoni?
Yango nde esalaka ete Ézala Solo, ntango Nzambe akokisaka
Yango. Na bongo, bobele yango te, kasi Liloba na Ye elobi ete
Akosala yango. Ye oyo azali kosala Yango.
208 Sikoyo soki ozali kati na sembo te, soki motema na yo
ezali sembo na Nzambe te, okolinga kotombola loboko? Loba:
“Bondela mpo na ngai.” Malamu, kaka esika ozali. Maboko pene
na mwambe to libwa etombwami, bazali na mposa ya mawampo
namilimo na bango. Na ntango bogúmbimitó, sikoyo bóbondela.
Kanisa, yo nde osengeli kobongola motema. Ngai nazali bobele
kosengela yo, ete Nzambe áyokela yo mawa. Kasi yango nde
etumbelo, Nzambe amemi yo na esika moko na makanisi na yo;
yango nde etumbelo. Tondimaka likambo ya koya na etumbelo,
ya solo, yango ekoki te—yango ekoki te…Ezali malamu. Kasi
etumbelo na yo ya solosolo ezali esika oyo Nzambe akutanaki
na yo. Mpe Akutanaki na yo esika ofandi mpenza. Wana nde
etumbelo na yo.
209 Sikoyo loba: “Nzambe, yokela ngai mawa, nazali mosumuki.
Mpe banda lelo, soki Osungi ngai, nakobika mpo na Yo. Nako—
nakosalela Yo. Etali ngai te oyo soko nani alobi, nabwaki lokolo,
na ntongo oyo. Nazobondela bobele awa, longola molimo ya
lolendo oyo kati na ngai. Longola nkanda oyo kati na ngai.
Nayebi ete nakoki kosala bongo te mpe názala sembo ná

Nzambe. Mpe nazali na koyina na motema na ngai. Nazali na
zúwa. Nazali na mayele mabe. Nazali na likambo oyo, oyo wana.
Longola yango, Nzambe. Nalingi kozala bongo te. Komisa ngai,
moto na bopolo mpe na komikitisa, ná kosokema. Komisa ngai
moto na boboto. Komisa ngai moto oyo akoki komema bamosusu
epai na Yo. Tika ete násala eloko moko mpo na Yo, kotalisa
matondi na bomoi na ngai.” Yango nde libondeli oyo okobondela
sikawa, wana tozali kobondela elongo.
210 Tata na Likoló, bazali ya Yo. Bazali mbuma ya Liteya ya
ntongo oyo. Batomboli maboko. Eloko moko esali ete básála
yango. Ba—batiolaki mibeko ya pésanteur ntango batomboli
maboko. Molimo moko kati na bango nde ezwi mokano.
Batomboli maboko, ete báyambiMokeli Oyo akelá bango.
211 Sikoyo, Tata na Likoló, nabondeli ete Ópambola bango,
mpe Ópesa bango Bomoi na Seko, sika-sikawa. Eloko moko
ezali te, oyo ngai nakokaki kosala; kobenga bango zingazinga
na etumbelo, kokotisa bango na eteni mosusu ya ndako oyo,
kosala mosala nyonso. E—esengeli kozala Yo mpo na kosala
yango, Nkolo. Biso tokoki kosala eloko mosusu te, bobele koteya
Liloba. Olobaki: “Kondima eutaka na koyoka, koyoka Liloba,
Liloba na Nzambe.” Sikoyo, tosili koteya Liloba, mpe batomboli
maboko, ete bandimi Yango. Sikawa pesa bango Bomoi na seko,
mpo Olakaki ete Okosala yango. Soki bazalaki sembo ntango
batombolakimaboko, bakobima libanda na ndako oyo na ntongo
oyo, Baklisto ya bopolo, boboto, komikitisa, mpo Olakaki yango.
Mpe Maloba na Yo ekoki kokweya te. Nasengi yango na Nkombo
na Yesu Klisto. Amen.

Sikawa nazali kotala, kozela, na mposa
makasi,

Engumba ya bongengi wana, oyo Yoane
amonaki kokita.

Na Engumba ya bongengi wana…

Bókumbamela sikawa.

…engumba ya mpembe makasi,
Nazali na efandelo, nzenze mpe motole;
Sikawa nazali kotala, kozela, na mposa
makasi,

Engumba ya bongengi wana, oyo Yoane
amonaki kokita.

212 Bolingi Ye mingi, boye te? Liteya esili, sikawa. Oyo nde
kokumbamela. Toyaka na losambo te bobele mpo na koyoka
liteya. Toyaka kokumbamela. Bosana moto oyo azali pembeni
na yo. Kumbamela Ye. Oh, kitoko mingi! malamu mingi! Yebisa
Ye na…Ozali na ntina ya koyebisa Ye na mongóngó makasi te.
Yebisa Ye bobele na motema na yo: “Nalingi Yo, Nkolo. Limbisa
ngai masumu na ngai.” Oh, la la!

…engumba ya mpembe makasi,
Nazali na efandelo, nzenze mpe motole;
Sikawa nazali kotala, kozela, na mposa
makasi,

Engumba ya bongengi wana, oyo Yoane
amonaki kokita.

213 Nzambe Tata na biso, yamba biso. Tozali kozela na mposa
makasi, wana tozali koyoka Liloba. “Mitema na biso ezali na
mposa na Yo, ndenge nganzi ezalaka na mposa ya etíma ya
mai. Milimo na biso ezali na mposa na Yo, E Nzambe.” Tozali
kozela na mposa makasi, kozeláká ngonga wana, ntango Yesu
akoya, kozeláká ntango oyo tokobengama na likoló. Mpo na
kotelema liboso na Mosambisi te, na esambiselo; yango esili
koleka. Tosili kokufa na makambo ya mokili, mpe tosili kokota
kati na Klisto, mpe Ye azwaki kosambisama na biso. Akómi
sikawa Molobeli na biso, na kiti ya boyengebene. Molobeli
na biso mopambolami, oyo, na eyambweli na biso, Asambaka
likambo na biso kino toyebi ete tobongi te. Ndenge mpaka ndeko
mwasi moko, molingami, na ntongo oyo, alobaki na litatoli na
ye, ntango azalaki kotia mpáta na ye, ete: “Banda nakomi koya
awa, nayekolaki ete Ezali bosantu na ngai te, ezali nde bosantu
na Nzambe.”
214 Ya solo, Nkolo, tolakisaka bato ete kati na moto, eloko ya
malamu ezali te, ata eloko moko te. “Moto azali nani mpo
Okanisa ye?” Kasi ezali nde ngolu na Nzambe oyo emonani epai
na biso. Mpe totalelaka bobele makoki na Ye, oyo ya biso moko
te. Mpe tozali kokumbamela Yo, Nzambe Mosantu Koleka, mpo
na boboto na Yo, ya kokotisa biso na Bokonzi na Yo monene,
kati na miango na Yo minene. Toyambi Yo na mitema na biso,
na kondima. Mpe na ngolu, tondimi ete Opesi biso yango mpo na
nkembo naNzambe, mpo namosala na Nzambe.
215 Sikawa, Nkolo, bikisa babeli, wana bazali koya mpo
tóbondela mpo na bango, na ntongo oyo. Pesa bango esengo
yango, mpo bazali na mposa makasi ya kozala malamu. Tika ete
báyeba ete mwa mpasi ya pepele oyo etiami likoló na bango,
ezali kaka mwa ntango ya komekama. Nzambe ayebi nyonso
na ntina na yango. Asalaki yango mpo na kotala soko tolingaki
kosala nini na ntina na likambo yango. Ndenge Nzambe…Tika
ete bábima kuna mpe básenga mosala oyo esili kosalema! Tika
ete Yo…Tika ete bátumola Yo te, na kopotáká mbangu bipai na
bipai,mpe kokóta kobima: “Boye, nayebi oyo te, oyo kuna te.”
216 Nkolo tika ete bátelema ngwi, báloba: “Nkolo, Yo nde Moto
obikisaki ngai. Yo nde Moto osalaki makambo oyo mpo na ngai.
Nandimeli Yo, mpe natieli Yo motema, lelo.” Mpe nabondeli ete
Ópésa yango epai na bato, na Nkombo na Klisto. Amen. 

